
МУҲАРРИР МИНБАРИ

“ВАТАНДОШ”ГА 
ОБУНА БЎЛИНГ:

Газетамизга обуна 
бўлинг. “Ватандош” 
ҳар ой хонадонингиз 
меҳмони бўлсин.

www.vatandosh.uz/obuna

Жамоат бор жойда жамият ишлари 
билан шуғулланиш табиий жараёндир.  
Тил,  дин ва урф-одатлар билан боғлиқ 
муштарак қадриятларга эргашувчи 
жамоатнинг бир-бирига моддий ва 
маънавий кўмак бериши бу жараённинг 
асосидир.

Олдимизда икки йўл бор
Хоҳ мамлакатда,  хоҳ хорижда 

бўлсин,  глобаллашув ниқоби остида 
ўзлигимизнинг аслий,  фундаментал 
таомилларига зид,  кўринишда чиройли,  
аслида эса қўрқинчли оқибатларга олиб 
келувчи одатларга қарши маънавий 

қалқонга эга бўлишимиз ва унинг 
тарғибот ва ташвиқоти билан жиддий 
шуғулланишимиз керак,  акс ҳолда 
кучли миллатларга сингиб,  ўзликни бой 
беришимиз мумкин.  

Бу икки йўлнинг ўртаси йўқ.  
Эркинликнинг 22-йилида ҳам рус тилига 
маданиятли киши тили сифатида 
қараб,  ўз она тилида равон гапириб ёза 
олмайдиган ватан авлоди,  Америкада 
бир неча йил яшаб,  том маънода 
америкаликка айланаётган ватандошнинг 
мисоли бу вазифанинг қанчалик муҳим 
эканига яққол мисолдир.  

Бир қанча ҳамюртларимиз 
тарафидан "Ватандош" Ўзбек-Америка 
жамиятининг тузилиши шу дарднинг 

инъикоси десак муболаға қилмаган 

бўламиз.  Ўзга юртда ватандошларимиз 
бошини бир жойга 
қовуштириб,  яхши-
ёмон кунларида 
уларнинг ёнида бўлиш,  
эҳтиёжмандларга ёрдам 
қўлини чўзиш мақсадида 
фаолият бошлаган бу 
жамият ўз олдига аниқ 
режалар қўйган. 

Қилинган ишлар 
ҳақида икки оғиз сўз

Шу йилнинг сентябр 
ойида жамиятнинг илк 

сайли бўлиб ўтди.  
Унда 800 га яқин 
ватандошимиз ташриф 
буюрди.  Ёш болалар 
учун турли ўйинлар, 
катталар учун концерт 
дастури ташкил этилди.  
Бошқарувимиз кенгаши 
аъзолари меҳмонларга 
жамиятнинг мақсад 
ва ражалари ҳақида 
маълумот берди.  

Жорий йилнинг 
октябрь ойида жамият 
ўзбек,  инглиз ва рус 

тилларида бепул курслар 
т а ш к и л 

этди.  Бир ой ичида 
150 дан зиёд киши тил 
курсларига ёзилди.  
Ҳозирда 60 киши инглиз,  
30 киши рус,  7 киши ўзбек 
тилидан дарс олмоқда.  
Талаб ўта юқори бўлгани 
учун ўқитувчиларнинг 
сонини кўпайтириш 
режалаштирилган.  

Инглиз тили дарслари 
тўрт нафар америкалик,  
рус тили эса русий забон 
ўқитувчи томонидан олиб 
бориляпти.  Ўзбек тили дарсларига икки 
ўқитувчи жалб этилган.  

Америкада яшовчи ва турмуш 
қуриш ниятида бўлган 
ватандошларимиз учун 
келин ёки куёв топиш 
мақсадида ташкил 
этилган совчилик 
хизматини алоҳида 
таъкидлаб ўтишимиз 
лозим.  Ушбу хизматни 
олиб бориш икки 
ватандош онахонимизга 
ишониб топширилган.  Бир 
ой аввал бошланган бу 
хизматдан фойдаланиш 
учун ҳозиргача 40 га яқин 
ватандошимиз мурожаат 

қилди. 
Шунингдек,  вафот 

этган юртдошларимиз учун жаноза 

хизматлари ҳам йўлга қўйилди.  Бу 
хизмат доирасида жанозани жойидан 
олиш,  ювиш,  масжидга олиб бориб 
жаноза намозини ўқиш,  жаноза намозини 
бошқаларга эшиттириш,  қабристонга 
олиб бориб кўмиш,  агар Ўзбекистонга 
юбориладиган бўлса,  жўнатишга оид 
консуллик билан қилинадиган ҳужжат 
ва ташкилий ишларни бажариш каби 
вазифаларни ўз зиммамизга олганмиз.

Жамият идорасида (2667 Coney 

Island Ave, Brooklyn, NY 11235) ўзбек 
тилида кутубхона ҳам ташкил қилинди.  
Ўзбекистоннинг Нmю-Йоркдаги Бош 
кунсули Фарҳод Ҳакимов кутубхонамизга 
бир қанча китобларни ҳадя қилди.  Айни 
кунларда Ўзбекистондан янги китобларни 
олиб келиш бўйича иш олиб боряпмиз. 

Шунингдек,  жамиятимиз қошида 
ўқувчилар учун мактабдан ташқари 
машғулотлар,  рақс дарслари ва спорт 
тўгараклари ҳам иш бошлаган.

 
Келгуси режаларимиз қандай?
Мақсад ва режаларимиз оддий.  

Бошлаган хайрли ишларимизни 
бундан кейин ҳам давом эттириш.  
Кўпроқ ватандошларимизга чиқиб 
бориш,  уларнинг ҳолидан хабар олиш,  
ораларида янги келганлар бўлса,  йўл-
йўриқ кўрсатиш. 

Фурсатдан фойдаланиб,  
ватандошларимиздан жамиятимиз 
ишларида фаол қатнашишларини сўраб 
қоламиз.  Келинг,  биз билан танишинг 
ва мавжуд хизматларимизга эҳтиёжингиз 
бўлса,  тортинмай ёрдам сўранг.  

Кўнгилли сифатида ёки ҳомийлик қилиб 
хайрли лойиҳаларимизга ўз ҳиссангизни 
қўшишни истаганлар учун эшигимиз доим 
очиқ. Бу ҳимматингиз учун нафақат биз,  
балки барча ватандошларимиз сиздан 
миннатдор бўлади. 

Фарҳод СУЛТОН

Ватандошлар жамияти нега керак?
Хоҳ мамлакатда,  хоҳ хорижда бўлсин,  глобаллашув ниқоби 

остида ўзлигимизнинг аслий,  фундаментал таомилларига 
зид,  кўринишда чиройли,  аслида эса қўрқинчли оқибатларга 
олиб келувчи одатларга қарши маънавий қалқонга эга 
бўлишимиз ва унинг тарғибот ва ташвиқоти билан жиддий 
шуғулланишимиз керак,  акс ҳолда кучли миллатларга сингиб,  
ўзликни бой беришимиз мумкин.  

Тил курсларининг очилиш маросимидан

Жамиятнинг янги идораси

Жамият фаоллари йиғинидан

Бруклинда ўтган ватандошлар сайлидан

ЯНГИЛИКЛАР

Абдулазиз Комилов 
АҚШда музокаралар 

ўтказди

Ўзбекистон Республикаси ташқи 
ишлар вазири Абдулазиз Комилов 
бошчилигидаги Ўзбекистон делега-
цияси шу йилнинг 9-11 декабрь кун-
лари АҚШда расмий ташриф билан 
бўлди.

Ташриф давомида 
Ўзбекистон-Америка сиёсий 
маслаҳатлашувининг навбатдаги 
босқичи ўтказилди Шунингдек, АҚШ 
Конгресси ва бир қатор вазирликлар 
вакиллари билан ҳам музокаралар 
олиб борилган.

Делегация таркибида Сенат-
нинг Ташқи сиёсат масалалар 
қўмитаси раиси Содиқ Сафоев, Ин-
сон ҳуқуқлари бўйича Ўзбекистон 
Республикаси Миллий маркази ди-
ректори, депутат Акмал Саидов ҳам 
ташриф буюрган.

9 декабрь куни Абдулазиз Коми-
лов Вашингтонда АҚШ Давлат ко-
тиби муовини Вилям Бёрнс билан 
учрашди.   Мулоқотда Американинг 
Жанубий ва Марказий Осиё бўйича 
бош дипломати Ниша Бисвол,   Де-
мократия,   инсон ҳуқуқлари ва 
меҳнат масалалари бўйича етак-
чи дипломатлардан Узра Зея ва 
АҚШнинг Тошкентдаги элчиси Жорж 
Крол иштирок этди.  

Комилов,   шунингдек,   Пента-
гонда  АҚШ Мудофаа вазири муо-
вини Жеймс Миллер,   кейин эса 
Оқ уй Хавфсизлик кенгаши раиси 
ўринбосари Тони Блинкен билан 
кўришган. 

Делегация аъзолари Конгрес-
сда ҳам бўлиб,  Сенат ва Вакил-
лар Палатасининг Ташқи алоқалар 
қўмиталари аъзолари билан мулоқот 
олиб борган.

Йиғинлар давомида Ўзбекистон 
— Америка муносабатларининг дол-
зарб масалалари, шу жумладан, 
аввал имзоланган икки томонла-
ма ҳужжатлар ижроси, шунингдек, 
халқаро ва минтақавий аҳамиятга 
эга айрим муаммолар кўриб 
чиқилган.

Томонлар икки давлатнинг сиё-
сий, савдо-иқтисодий, маданий-гу-
манитар соҳалардаги алоқалари из-
чил ривожланаётганини қайд этган.

Учрашувларда турли дара-
жадаги доимий мулоқот ва таш-
рифлар алмашинуви икки то-
монлама муносабатларни янада 
ривожлантиришга ижобий туртки бе-
риши таъкидланди. Шу маънода си-
ёсий маслаҳатлашувнинг тўртинчи 
босқичи тарафларнинг ўзаро ман-
фаатли ҳамкорлигини кенгайтириш-
га ҳисса қўшгани қайд этилди.

Ўзбекистонда амнистия 
эълон қилинди

Ўзбекистон Олий Мажлиси Се-
нати 12 декабрь куни “Ўзбекистон 
Республикаси Конституцияси қабул 
қилинганлигининг йигирма бир йил-
лиги муносабати билан амнистия 
тўғрисида” қарор қабул қилди.

Ҳуқуқшунос Хушнудбек Худай-
бердиевнинг ўз сайтида ёзиши-
ча, мазкур йилдаги амнистия акти 
кўлами ўтган йили Конституция 
қабул қилинганлигининг 20 йиллиги 
муносабати билан эълон қилинган 
амнистия акти билан деярли бир 
хил. Бирон жиддий ўзгариш кузатил-
маган, деб ёзади у.

Хусусан, мазкур ҳужжатнинг 
1-бандига мувофиқ, қуйидаги 
маҳкумлар жазодан озод қилиниши 
белгиланган:

а) аёллар;
б) жиноят содир этган вақтда 18 

ёшга тўлмаган шахслар;
в) 60 ёшдан ошган эркаклар;
г) чет давлат фуқаролари.
Қарорнинг 2-бандига мувофиқ, 

эҳтиётсизлик орқасида жиноят со-
дир этган шахслар, шунингдек, иж-
тимоий хавфи катта бўлмаган ёки 
унча оғир бўлмаган жиноят содир 
этганлиги учун биринчи марта ҳукм 
қилинган шахслар жазодан озод 
қилиниши белгиланди.

Биринчи ва иккинчи гуруҳ ноги-
ронлари, шунингдек, оғир касал-
ликка чалинган деб топилган шах-
слар, хусусан, сил касаллиги билан 
касалланганлар ҳам амнистия 
тўғрисидаги қарор доирасидан чет-
да қолмаган. Ушбу тоифадаги шах-
слар Қарорнинг 3-бандига мувофиқ 
жазодан озод қилиниши назарда ту-

тилган.
Қарорнинг 4-бандига кўра, озод-

ликдан маҳрум қилиш жазосига 
ҳукм қилиниб, ўталмай қолган жазо 
муддати икки йил-у олти ойдан кўп 
бўлмаган, ҳукми ушбу Қарор эълон 
қилинган кунга қадар қонуний кучга 
кирган жазодан озод қилиниши бел-
гиланган.

5-бандга мувофиқ, тақиқланган 
ташкилотлар фаолиятидаги ишти-
роки, улар таркибида тинчлик ва 
хавфсизликка қарши ёки жамоат 
хавфсизлигига қарши жиноятлар со-
дир этганлиги учун биринчи марта 
озодликдан маҳрум қилишга ҳукм 
этилиб, тузалиш йўлига қатъий ўтган 
шахслар жазодан озод қилиниши 
кўзда тутилган.

Қарорнинг 6-бандида кимлар-
га нисбатан юритилаётган жиноят 
ишлари тугатилиши ҳақида баён 
қилинган. Унга кўра, ушбу Қарорнинг 
1 ва 2-бандида қайд этилган шах-
слар, яъни аёллар, жиноят содир 

этган вақтда 18 ёшга тўлмаган шах-
слар, 60 ёшдан ошган эркаклар 
ҳамда чет давлат фуқаролари, 
эҳтиётсизлик орқасида жиноят со-
дир этган шахслар, шунингдек, иж-
тимоий хавфи катта бўлмаган ёки 
унча оғир бўлмаган жиноятни бирин-
чи марта содир этганлар томонидан 
содир этилган жиноятлар юзасидан 
олиб борилаётган барча ишлар туга-
тилади. Мазкур банднинг аҳамияти 
шундаки, юқоридаги шахслар жино-
ий жавобгарликдан озод этилади, бу 
эса шу тоифадаги шахслар судлан-
маган деб топилишига асос бўлади.

Қарорнинг 7-бандида, амнистия 
актига асосан жазодан тўлиқлигича 
озод қилинмайдиган шахсларнинг 
жазо муддатини маълум бир фоиз-
га қисқартириш баён қилинган. Унга 
кўра,

а) қасддан содир этган жинояти 
учун ўн йилдан кўп бўлмаган муд-
датга озодликдан маҳрум қилишга 
ҳукм қилинганларнинг ўталмай 
қолган жазо муддати — учдан бир 
қисмига;

б) қасддан содир этган жиноя-
ти учун ўн йилдан ортиқ муддатга 
озодликдан маҳрум қилишга ҳукм 
қилинганларнинг ўталмай қолган 
жазо муддати — тўртдан бир қисмига 
қисқартирилади.

Қарорнинг 8-бандида, амни-
стия актига тушмайдиган шахслар 
рўйхати саналган. Унга кўра, мазкур 
амнистия акти узоқ муддатга ёки 
умрбод озодликдан маҳрум қилиш 
жазосига ҳукм қилинган; ўта хавфли 
рецидивист деб топилган; жиноий 
уюшма таркибида жиноят содир эт-
ган; жазони ўташ тартибини мунта-
зам равишда бузаётган; шунингдек 
ўлим жазоси афв этиш тартибида 
озодликдан маҳрум қилиш жазосига 
алмаштирилган шахсларга татбиқ 
этилмайди.

Шунингдек, ушбу Қарор 1-бан-
дининг амал қилиши – ўта оғир жи-
ноят содир этган шахсларга, 1-4, 
6, 7-бандларининг амал қилиши 
– тақиқланган ташкилотлар фаоли-
ятидаги иштироки, улар таркибида 
тинчлик ва хавфсизликка қарши ёки 
жамоат хавфсизлигига қарши жи-
ноятлар содир этганлиги учун суд-
ланган шахсларга ҳамда 5, 7-банд-
ларининг амал қилиши – муқаддам 
амнистия бўйича жазодан озод 
бўлган ва яна қасддан жиноят содир 
этган шахсларга нисбатан тадбиқ 
этилмаслиги белгиланган.

Қарорнинг 9-бандида Ўзбекистон 
Республикаси Олий Мажлиси Сена-
тининг тегишли қўмита ва комиссия-
лари ушбу Қарорнинг қўлланилиши 
тартиб-таомилларида жамоатчилик 
назорати ва очиқ-ошкоралик амал-
га оширилишида сенаторлар ва 
депутатлар корпусининг бевосита 
иштирокини таъминлаши белгилаб 
қўйилди.

Ушбу Қарор амалга оширилиши 
юзасидан масъуллик Ўзбекистон 
Республикаси Вазирлар Маҳкамаси 
зиммасига юклатилди (10-банд).

Шунингдек, 11-бандга кўра, амни-
стия акти тўғрисидаги Қарор эълон 
қилинган кундан эътиборан кучга ки-
ради ва уч ой мобайнида ижро эти-
лиши лозим.

Конституцияга 
ўзгартириш киритилиши 

мумкин
«ЎзА» ахборот агентлигининг ха-

бар беришича, Ўзбекистон Республи-
каси Конституциясининг 21 йиллиги 
муносабати билан бўлиб ўтган танта-
нали маросимда нутқ сўзлаган Пре-
зидент Ислом Каримов Ўзбекистон 
Республикаси Олий Мажлисининг 
юқори палатаси – Сенат ҳамда қуйи 
– Қонунчилик палатасининг ролини 
янада кенгайтириш, фақатгина қабул 
қилинган қонунларнинг ижросини тек-
шириш билан чегараланмасдан, Ва-

зирлар Маҳкамаси ҳамда ижро орган-
лари фаолияти устидан назоратини 
кучайтириш, ички ва ташқи сиёсатни 
амалга оширишда, энг муҳим страте-
гик масалалар бўйича қарорлар қабул 
қилишда ҳуқуқ ва ваколатларини 
ошириш учун Конституцияга тегишли 
қўшимча ва ўзгартиришлар киритиш 
мақсадга мувофиқ бўлиши ҳақида га-
пирган.

Ислом Каримов шулар қаторида 
Вазирлар Маҳкамаси ва жойларда-
ги ижро ҳокимиятларининг масъу-
лиятини ошириш, Олий Мажлис ва 
маҳаллий кенгашларда уларнинг 
ҳисоботини мунтазам равишда эши-
тиш ва тегишли хулосалар чиқаришни 
ҳаётнинг ўзи тақозо этаётганини қайд 
этди.

Президент сиёсий партиялар “де-
мократик ислоҳотларни изчил амал-
га оширишнинг энг муҳим омилига 
айланмоғи зарур”лигини қайд этиб, 
кўппартияли тизимни мустаҳкамлаш 
ва партиялараро рақобатни кучай-
тириш – демократик давлат барпо 
этишнинг энг муҳим шартларидан би-
рига айланиши даркорлигини маълум 
қилди.

Ушбу масалаларнинг барчаси 
2014 йилнинг декабрь ойида Олий 
Мажлис ва маҳаллий ҳокимият ва-
киллик органларига ўтказиладиган 
умумхалқ сайловлари нуқтаи наза-
ридан алоҳида долзарб аҳамият касб 
этади.

«Kun.Uz»нинг ёзишича, Президент  
партиялар фаолиятида қатор муам-
молар борлигини ҳам қайд этган.

«Жойларда, қишлоқлардаги 
аҳоли: «Бу партиянинг бу партиядан 
қандай фарқи бор?» деб савол берса, 
[партия вакиллари] аниқ жавоб бера 
олишмайди. Бу ҳам ҳақиқат», – деди 
Ислом Каримов. Шу билан бирга, 
партиялар орасидаги рақобат тўғри 
бўлиши кераклигини таъкидлаб, хо-
рижий мамлакатлар парламентлари-
даги «муштлашувлар, урушишлар» 
каби томошалар керакмаслигини ҳам 
таъкидлади.

«Vatandosh»

ТАҲЛИЛ

“Бўлиб ташла, ҳукмронлик қил!”
Дунёдаги геосиёсий вазият 

чиндан-да мураккаб, қалтис. Айрим 
мамлакатлар улкан денгиздаги ожиз 
қайиқчадек қалқиб, чайқалиб турибди. 
Халқлар ўртасида нифоқ уруғини 
тарқатаётган корчалонлар қанча! 
Муайян минтақада уруш гулханини 
ёқиб унинг тафтида исинишга ишқибоз 
ишбузуқилар сонмингта! Фитна-
фасод ёйиб, мамлакатларни парчалаб 
ташлашга кўз тиккан гардкамчилар 
саноқсиз! 

Хатарли жиҳати, она сайёрамизнинг 
турли минтақаларида миллий 
ихтилофлар ҳамон сақланиб қолаётир. 
Образли қилиб айтганда, Ер юзи 
миналаштирилган ҳарбий майдонни 
эслатади. Билиб-билмай қадам 
ташлаш оқибатида тупроқ остида 
кўмилган бирор минани лоп этиб босиб 
олиш ҳеч гап эмас!

Бир вақтлар улкан ҳудудни идора 
қилган империялар бошқарувни 
осонлаштириш учун халқлар ва 
миллатлар орасига низо уруғини 
сепганди (Машҳур “Бўлиб ташла, 
ҳукмронлик қил!” қоидаси ёдингизга 
тушгандир!). Бугун эса империялар 
меросхўри бўлган “суперсалтанатлар” 
– геосиёсатнинг катта ўйинчилари 
миллий ва этник ихтилофларни 
кучайтиришга зўр бермоқда. Мақсад 
эса ўша-ўша: дунёга эгалик ҳирси, 
гегемонлик кайфияти! 1950-1953 
йилларда Корея ярим оролида кечган 
ва бир миллатни етти ёт бегоналарга 
айлантириб қўйган урушни эсланг! 
Вьетнамда салкам йигирма йил (1957-
1975) давом этган қирғинбаротни ёдга 
олинг! “Cовуқ уруш” деган совуқ ном 
билан тарихга кирган мудҳиш пойга 
туфайли қанча миллатлар бошига 
кулфат ёғилди, қанча одам катта 
салтанатлар қўлида қуролга айланди. 

Саноқсиз урушларни кўравериб 
сочи оқарган мўйсафид дунё бугун 
ҳам осойишта нафас олиш бахтидан 
мосуво. Ҳали у-ҳали бу минтақада авж 
олаётган миллий-этник зиддиятлар 
кўзда ёшдек қалқиб турган жаҳондаги 
вазиятни баттар издан чиқараётир.

Ҳарбий аралашув ортидан 
беқарорлик ўчоғи айланган Ироқда 
сунний ва шиа ихтилофи авж олган. 
Европа ва Осиё кесишган стратегик 
нуқтада жойлашган Туркияда курдлар 
муаммоси кун тартибида турибди. 
Иқтисодий етакчилик борасида АҚШ 
билан дадил рақобатлашаётган 
Хитойда Тибет ва Шинжон-Уйғур 
масаласи вақти-вақти билан бўй 
кўрсатмоқда. Бир пайтлар яхлит 
мамлакат саналган Судан айнан 
миллий-этник зиддиятлар сабабли 2011 
йилда иккига ажралиб кетди. Салкам уч 

йилдан буён уруш майдонига айланиб 
қолган Сурияда келишмовчилик ва 
зиддиятлар охир-оқибат фуқаролар 
урушига уланиб кетди; ўзаро қирғинда 
минглаб одамларнинг ёстиғи қуриди, 
ака укага, ота ўғилга ғаним бўлиб қолди. 

Фаластин-Исроил зиддияти ҳақида 
айтмасак ҳам бўлади. Замонавий 
тараққиёт ўчоғи деб баҳоланадиган 
Европанинг ўзида грек-турк (Кипр), 
серб-албан (Косово) этник зиддиятлари, 
шунингдек, қатор ҳудудий можаролар 
(масалан, Венгрия-Словакия) ҳамон 
сақланиб қолмоқда. 

Миллатпарварлик бошқа, 
миллатчилик бошқа! 

Тарихдан маълум, муайян элат 
вакилларининг ҳақ-ҳуқуқи поймол 
этилган ҳолатларда миллий-этник 
зиддиятлар юзага келади. Яъни нотенг 
муносабат, миллатчилик кайфияти 
ихтилофлар эшигини ланг очиб 
юборади. Баъзида эса миллий низо 
диний-эътиқодий тўқнашувлар билан 
уйқаш бўлиб кетади. Бунга Фаластин, 
Панжоб ва Кашмир мисол. Оз сонли 
миллатларга “иккинчи нав” кишиларидек 
муносабатда бўлиш, уларнинг 
ижтимоий-иқтисодий қийинчиликлар 
остида қолиши зиддиятни 
чуқурлаштиради.  XX аср охирида 
инсоният тарихига шармандали 
воқелик сифатида битилган Болқон 
можаросининг туғилишига ҳам шу каби 
омиллар доялик қилганди. Сирасини 
айтганда, нобоп сиёсат, давлат 
ҳокимиятининг заифлиги ва нўноқлиги 
тутаб турган оловга мой сепгандек 
таъсир кўрсатади. Мьянмадаги 
хунрезликлар, қатор ривожланган 
давлатларда меҳнат муҳожирларига 
беписанд муносабат сабабларини ҳам 
шу омилдан қидириш тўғрироқ бўлади.  

Миллий-этник низоларни фақат 
иқтисодий-ижтимоий дискриминация 

билан изоҳлаш ҳам тўғри эмас. 
Каталония, Квебек ёки Шимолий 
Ирландияни олинг. Ҳарқалай, басклар 
ё ирландлар қорни оч қолганидан 
курашга чиқмагани аниқ.

Бугунги кунда айрим 
мамлакатларда ксенофобия кайфияти 
кучаймоқда, хорижликларга, хусусан, 
меҳнат муҳожирларига тоқатсизлик 
авж олмоқда (Таҳлилчилар янги 
давр воқелигини “мигрантофобия” 
деб атамоқдалар). Бу ҳолат қон 
тўкилишларига олиб келаётгани чатоқ! 
Оммавий ахборот воситалари орқали 
кузатиб турибмиз, қатор давлатларда 

(улар орасида ривожланган 
мамлакатлар ҳам бор!) миллатчилик 
кайфиятидаги ёш-яланг кўча-
кўйда йўқ ердан жанжал уюштириб, 
меҳнат муҳожирларини калтаклаши, 
таҳқирлаши кўпайгандан-кўпайди. 
Баъзида мезбон мамлакат ҳуқуқ 
идоралари миллатчи гуруҳларнинг 
“тараллабедод”ларини кўриб 
кўрмасликка олаётганига нима дейсиз! 
“Фалон мамлакат – фалон миллатники!” 
қабилидаги бузғунчи шиорларни байроқ 
қилиб, миллий, ирқий низо қўзғаётган 
жиноий тўдаларнинг урчиб кетгани, 
чиндан ҳам, хавотирли.

Узоққа бориб нима қилдик, 
жорий йил октябрь ойида Россияда 
рўй берган “Бирюлево воқеаси”ни 
эсга олайлик. 2013 йилнинг 10 
октябрида Москва области Бирюлево 
туманида Егор Щербаков исмли 
йигит чавақлаб кетилди. Оммавий 
ахборот воситаларидаги нохолис 
тарғибот ва арбобларнинг ғирром 
баёнотлари туфайли биргина қотиллик 
ортидан ўнлаб, юзлаб жиноятлар 
содир этилди. Рус миллатига мансуб 
йигитнинг “келгинди” томонидан 
ўлдирилиши кескин норозиликларга 
сабаб бўлди (Аслида, жиноятчи ким 
экани ҳали қонунан исботланмаганди, 
аммо оммавий ахборот воситалари 
айбсизлик презумпциясига зид 
равишда суддан ҳам аввал ўзи 
жиноятчини топиб, унинг устидан ҳукм 
чиқариб қўя қолди!). Ўрмонга ўт кетса, 
ҳўлу қуруқ баравар ёнади. Миллатчилик 
кайфиятидаги аҳоли гуруҳи Марказий 
Осиё ва Кавказдан келган одамларнинг 
“таъзирини бериб қўйиш учун” уларни 

калтаклаш, дўппослашга тушди.
Боя айтганимиздек, миллий-

этник низолар илдизини биринчи 
навбатда сиёсий бошқарув ва 
мамлакатдаги ижтимоий-иқтисодий 
ҳолатдан қидирган маъқул. Россия 
Фанлар академияси Социология 
институтининг ксенофобияни ўрганиш 
сектори мудири, социология фанлари 
доктори Владимир Мукомелнинг 
фикрича, “Бирюлево воқеаси” меҳнат 
муҳожирларига норозиликдан эмас, 
балки қалашиб ётган ва маъмурият ҳал 
қилиб бермаган ижтимоий муаммолар 
туфайли юзага келган. 

Россиядаги “Сова” ахборот-
таҳлил маркази раҳбари Александр 
Верховскийнинг хавотир билан қайд 
этишича, охирги 13 йилда ўтказилган 
ижтимоий сўровлар Россиянинг ярим 
аҳолиси дискриминация характеридаги 
шиорларни қўллаб-қувватлашини 
кўрсатди. Айниқса, Москвадаги аҳвол 
хавотирли: ксенофобия кайфияти 
мамлакатнинг бошқа ҳудудларига 
қараганда пойтахтда кучайиб кетган.

Миллатпарварлик ва миллатчилик 
бошқа-бошқа тушунчалар. Инсон 
ўз миллатини улуғлаш учун бошқа 
миллатни оёқости қилиши шарт эмас. 
Қолаверса, дунёдаги барча миллат ва 
элатлар бир отанинг пуштикамаридан 
бўлган қондошлар эканини унутмаслик 
керак. 

Де Клавихонинг эътирофи
Ўзбек халқи зеҳниятида, 

менталитетида бошқа миллатларга 
тоқатсизлик йўқ. Шунинг учун ҳам икки 
дарё оралиғида қадимдан турли халқ 
ва дин вакиллари ягона оиладек аҳил-
иноқ яшаб келган, бир майизни тенг 
бўлишиб еган, бир булоқдан сув ичган, 
бир ҳаводан нафас олган. Маданиятлар 
ва тамаддунлар чорраҳаси саналган 
Ўзбекистон ҳудудида ислом, 
насронийлик, яҳудийлик ва буддавийлик 
цивилизациялари ёнма-ён тараққий 
этган. Асрлар мобайнида мамлакат 
ҳудудидаги йирик шаҳарларда масжид, 
черков ва синагогаларнинг мавжуд 
бўлгани, турли миллат ва динга мансуб 
қавмларнинг ўз диний амалларни эркин 
адо этиб келгани бунинг тасдиғи. 

Толерантлик нима? Ўзлигини, ўз 
тарихий илдизини англаган миллатнинг 
бош¬қа миллат вакилларини 
камситишга йўл қўймаслиги, улар билан 
тинч-тотув ҳаёт кечириши! Толерантлик 
– ўзбек халқига хос, унинг фитратида 
мавжуд бўлган фазилат. Улуғ давлат 
арбоби Амир Темур ўз “Тузуклар”ида 
қўл остидаги барча элатларни тенг 
кўргани, барлосни татардан, татарни 
наймандан, найманни юздан устун 
қўймаганини ёзади. 

Соҳибқирон ҳузурига Кастилия 
қироли Дон Энрико IIIдан элчи бўлиб 
келган Руи Гонсалес де Клавихо 
ўз хотираларини кейинчалик 
“Самарқандга – Амир Темур саройига 
саёҳат кундалиги” (1403-1406 йиллар) 
деган ном билан эълон қилган. 

ЭТНИ ТИРНОҚДАН АЖРАТИБ БЎЛМАЙДИ

“Сен етим эмассан” фильмидан лавҳа (1962)

(Давоми 11-бетда)

Ҳаёт турфа жумбоқларга бой. Одамзоднинг тафаккури юк-
салиб, маданий савияси ошиб борган сари ихтилофлар, зид-
диятлар, тўқнашувлар камайиши керак эди. Аммо парадок-
сни кўрингки, колониализм юзйиллиги саналган XX асрдан 
– интеллектуал билимлар юзйиллиги саналган XXI асрга ўнлаб 
қуролли тўқнашув ва ихтилофлар мерос бўлиб ўтди. 

ХАБАРЛАР

“Ватандош” жамияти шу эҳтиёждан 
келиб чиқиб,  Америкадаги ватандош-
ларимиз учун “Бахтли оила” совчилик 
хизматини йўлга қўйишга қарор қилди.  
Ушбу муҳим,  айни пайтда,  масъули-
ятли вазифани ўз зиммамизга оли-
шимизга ундаган сабаблар ҳақида 
қуйида қисқача тўхталиб ўтсам.

Аввалига,  бу хизматни қай тарзда 
йўлга қўйиш ҳақида узоқ ўйландик.  
Ижтимоий тармоқ ёки алоҳида 
вебсайт очиш ҳақидаги фикрлар 
биз кўзлаган самарани бермасли-
ги маълум бўлди.  Сабаби оддий,  
қизларимиздаги ибо-ҳаё,  кўпинча,  
бунга йўл қўймайди.  Эҳтиёж эса 
эҳтиёжлигича қолаверади.  Айни 
пайтда жамиятимизни очганимиздан 
бери кўплаб ота-оналар худди шу ма-
салада ёрдам сўраб бизга мурожаат 
қилаётганларининг гувоҳи бўляпмиз.

Шуларни инобатга олиб,  жами-
ятимиз аъзоларидан икки онахони-
мизни ушбу савобли ишга бош-қош 
бўлишга жалб қилдик.  Америкада-

ги ватандошларимиз орасида катта 
обрў-еътиборга эга,  совчилик удум-
лари ва йигит-қизлар учун муносиб 
жуфт топиш масаласида етарли таж-
риба ва ишончга эга бўлган  Диёра 
Раҳманова ва Мунира Толипова 
бизнинг таклифимизни қабул қилиб,  
ушбу хайрли ишни ўз қўлларига олиш-
га рози бўлди.

Жамиятимиз етакчилари билан 
биргаликда пухта ишлаб чиқилган 
режа асосида совчилик хизматининг 
ишлаш тартиби қуйидагича бўлади:

Келин ёки куёвликка даъвогар 
шахс ёки уларнинг ишончли ваки-
ли  971-333-1178  телефон рақамига 
қўнғироқ қилиб,  Диёра опага турмуш 
қурмоқчи бўлган шахснинг тўлиқ исм-
шарифи,  ёши,  жинси,  қайси штатда 
ва шаҳарда яшаши,  иши,  маълумоти,  
Ўзбекистондаги яшаш жойи ҳақида 
маълумот бериши керак.  Шунингдек,  
талабгор томон қидирилаётган куёв 
ёки келиннинг қандай бўлиши лозим-
лиги ҳақидаги шартларини ҳам айти-

ши мумкин.
Совчиларимиз,  аввало,  ўзларига 

келиб тушган маълумотлар асосида 
номзодларни ўрганади.  Лозим бўлса,  
улар билан кўришиб,  суҳбат ўтказади.  
Сўнг номзодлар орасидан бир-бирига 
мос ва маъқул деб топилганларини 
танлаб олиб,  томонлар билан му-
зокарага киришади.  Ҳар икки тараф 
билан дастлабки келишувга эришил-
са,  йигит,  қиз ва унинг ота-онаси ёки 
бошқа яқин кишилари билан учрашув 
ташкил қилинади.

Келин ва куёвга оид барча маъ-
лумотлар қатъиян сир тутилади.  
Мурожаат этувчилар барча алоқани 
тўғридан тўғри Диёра ёки Мунира опа 
билан олиб боради ва улар ўртасида 
айрибошланган ҳар қандай маълу-
мот томонларнинг розилигисиз бошқа 
учинчи бир тарафга етказилиши мум-
кин эмас.  Совчиларимиз фақат муро-
жаат қилувчиларнинг истакларидан 
келиб чиққан ҳолда ва келин ёки куёв 
топиш мақсадига қаратилган қидирув 

ишлари доирасидагина номзодларга 
оид маълумотларни бошқа шахсларга 
ҳавола қилиши мумкин.

Совчилик жараёни “Ватан-
дош” Ўзбек-Америка федерацияси 
бошқарув кенгашининг умумий назо-
рати остида олиб борилади.  Аммо 
кенгаш аъзоларидан ҳеч бири совчи-
ларимизга етказилган номзодларга 
оид маълумотлар билан шахсан та-
нишиш ҳуқуқига эга эмас.  Совчилари-
миз олдиндан ишлаб чиқилган тартиб 
асосида мустақил иш олиб боради-
лар.

Жамиятимиз кенгаши тасдиғидан 
ўтган ушбу хабарни эълон қилиш би-
лан,  “Бахтли оила” совчилик хизма-
тининг расман ишга тушганини эълон 
қиламан.

Хизмат бўйича қўшимча савол-
ларингиз,  фикр-мулоҳазаларингиз 
бўлса,  уларни тинглашга тайёрмиз.

«Vatandosh»

“Ватандош” жамияти “Бахтли 
оила”совчилик хизматини йўлга қўйди

Ҳеч кимга сир эмаски,  хорижда,  хусусан,  Америкада ўз 
урф-одатларимизга мос равишда ўғил-қизларимизни уй-
ли-жойли қилиш осон эмас.  Бир тарафдан,  бу ерга келиб 
истиқомат қилаётган ватандошларимиз орасида шу иш билан 
шуғулланувчи хизматлар йўлга қўйилмаган бўлса,  иккинчи то-
мондан,  бу ерда келин ёки куёв топиш жараёнида,  Ўзбекистонда 
бўлганидек,  маҳалла ва қўни-қўшнилардан суриштиришнинг 
имкони йўқлиги муаммони янада қийинлаштиради.  Айрим 
ёшларимиз эса урф-одатларимиз,  динимизга хилоф тарзда,  
ўзбошимчалик билан учрашувларга чиқаётгани,  бирга яшаб,  
кейин ёқса турмуш қурамиз қабилида ўйлаб,  бизга ёт одатлар-
ни ўзлаштириб бораётгани маънавияти соғлом ҳар бир кишини 
безовта қилмай иложи йўқ. 

Нью-Йоркда замонавий маҳалла фаолиятига 
бағишланган халқаро илмий-амалий 
конференция бўлиб ўтди.

АҚШ ва Канада Бухоро яҳудийлар конгресси, 
Хорижий мамлакатлар билан дўстлик 
жамиятининг Ўзбекистон — Америка бўлими, 
Ўзбекистон Республикасининг Нью-Йоркдаги 
Бош консулхонаси ҳамда “The Bukharian Times” 
газетаси ҳамкорлигида ташкил этилган мазкур 
тадбир Ўзбекистонда фуқаролик жамиятини 
қуришда замонавий маҳалланинг ролига 
бағишланди.

Тадбирда АҚШ ва Канада Бухоро яҳудийлар 
конгресси президенти Борис Кандов, Ўзбекистон 
Республикасининг Нью-Йоркдаги Бош консули 
Фарҳод Ҳакимов ва бошқалар таъкидлаганидек, 
фуқароларнинг ўзини ўзи бошқариш органи — 
маҳаллалар узоқ йиллар давомида шаклланган 
муҳим институт бўлиб, у бошқарувнинг қуйи 

бўғинида одамларнинг ижтимоий-иқтисодий 
муаммоларини ҳал қилишда муҳим аҳамият касб 
этиши айтиб ўтилди.

Тадбирда  Хорижий мамлакатлар билан 
дўстлик жамиятининг Ўзбекистон — Америка 
бўлими раиси, иқтисодиёт фанлари доктори, 
профессор Гулчеҳра Оҳунова “Маҳалланинг 
пайдо бўлиш тарихи”, Ўзбекистон “Олима” аёл 
олимлар ассоциацияси раиси, тарих фанлар 
доктори Раҳбар Муртазоева “Бағрикенглик — 
кўпмиллатли Ўзбекистоннинг ҳаракатлантирувчи 
кучи”, “Бет Гавриэль” журнали бош муҳаррири, 
фалсафа фанлари доктори, профессор 
Велиям Кандинов эса “Америка заминида ўзбек 
маҳалласи: ижтимоий-психологик жиҳатлари”, 
Тошкент шаҳар ҳокимлигининг етакчи ходими 
Азиза Тошхўжаева “Замонавий маҳалла 
ривожида аёлларнинг роли”, “The Bukharian 
Times” газетаси бош муҳаррири Рафаэль 

Некталов “Самарқанднинг “Мизраҳи” Бухоро 
яҳудийлари маҳалласи (“Шарқ”) мусулмон 
Шарқида социал-маданий феномен сифатида” 
номли маърузалари билан қатнашди.

Муҳокамалар чоғида Bramson ORT College 
директори, техника фанлар доктори Эфраим 
Букс, юридик фанлар доктори, профессор Борис 
Пинхасов ва бошқалар ҳам сўз олишди.

Илмий-амалий конференцияда “Vatandosh” 
жамияти бошқарув кенгаши аъзолари Норхўжа 
Садиков ва Фароғат Зокирова иштирок этиб, 
жамият томонидан қилинаётган ишлар, Нью-
Йоркдаги ўзбеклар жамоаси фаолиятида ҳақида 
сўзлаб беришди. Хусусан, очилганига кўп 
бўлмаган “Vatandosh” жамияти ҳамюртларимиз 
бошини қовуштириш, улар билан миллий 
қадриятларимиз, одатларимизни сақлаб 
қолиш, ёшларга етказиш бўйича ишлаб олиб 
борилаётгани қайд этилди.

Америка заминида ўзбек маҳалласи

НУҚТАИ НАЗАР

Албатта, халқаро ҳаёт ва 
Ўзбекистон ташқи сиёсатини кузатиб 
бораётганлар ушбу саммитда нима ма-
салалар муҳокама қилинганию қандай 
шартномалар имзолагани ҳақида етар-
лича ахборотга эга.

Сир эмас, Шавкат Мирзиёев бошқа 
ҳукумат раҳбарларидан фарқли ўлароқ 
маҳаллий оммавий ахборот восита-
ларида жуда кам чиқиш қилади, ОАВ 
жуда кам ҳолатларда ундан иқтибос 
келтирилади.

Аммо Шанхай ҳамкорлик таш-
килотига аъзо давлатлар Ҳукумат 
раҳбарлари кенгаши жараёни қайсидир 
маънода бунга барҳам берди. Бош ва-
зирнинг гарчи тўлиқ чиқишлари ва 
нутқлари намойиш этилмаган бўлса-
да, ўзбекистонлик интернет фойдала-
нувчилари ҳукумат раҳбари ҳақида та-
саввурга эга бўлди. Унинг сўзларидан 

иқтибослар келтирилди, турли ҳукумат 
раҳбарлари билан учрашувларидан 
фотосуратлар тақдим қилинди.

Аслида, халқ ўзи сайлаб ёки бошқа 
конституциявий ҳуқуқлари доирасида 
ваколат берган шахслар, уларнинг фа-
олияти ҳақида мунтазам ахборот олиб 
туриши лозим. Жамият ўз лидерлари, 
улар амалга ошираётган ишлар, маж-
лис ва бошқа тадбирларда сўзлаётган 
нутқларидан баҳраманд бўлиб бориши, 
бошқача айтганда, ўз “қаҳрамонлари” 
ҳақида ахборотга эга бўлиши ҳеч қачон 
салбий оқибатларга олиб келмайди.

Хўш, жамият нега ўз 
“қаҳрамонлари”ни билиши керак?

Биринчидан, Ўзбекистон ҳуқуқий-
демократик давлат қуриш йўлини 
танлаган. Шу боис сайлов орқали 
ҳокимият органлари шакллантири-
ладиган жамиятда, айниқса, ижро 

ҳокимияти мустақил иш юритадиган 
бир шароитда ҳукумат раҳбарларининг 
халқ билан ОАВ, турли тадбирлар до-
ирасида мулоқот ўрнатиши ўта зарур-
дир. Бу, ўз навбатида, ижро ҳокимияти 
фаолияти самарадорлигини оширишда 
ҳам қўл келади.

Иккинчидан, Ўзбекистон ёш мамла-
кат. Энди-энди давлатчилик анъанала-
рини шакллантириб боряпти. Сир эмас, 
давлатчиликнинг энг муҳим принципла-
ридан бири, шубҳасиз, жамиятда ли-

дерларни тайёрлаш ва уларга халқнинг 
ишончини орттиришдир. Шу маънода 
айтганда ҳам, ОАВ орқали ҳукумат 
халқ ишончига кираётган, аҳоли ора-
сида обрў орттираётган лидерларни 
кўрсатиб бориш керак. Бу, энг муҳими, 
ҳукумат олиб бораётган сиёсатининг 
самарасини оширади, жамиятда ижро 
интизоми билан боғлиқ муаммоларни 
тезроқ ва аниқроқ кўриш ҳамда уни ҳал 
қилиш учун мақбул таклифларни иш-
лаб чиқишга ёрдам беради.

Учинчидан, Ўзбекистонда давлат 
ҳокимияти ва бошқаруви органла-
ри фаолияти “очиқлик, ошкоралик ва 
шаффофлик” принципларига асосла-
нади. Бу, аввало, Конституция талаби. 
Қолаверса, шу кунларда мамлакат-
да “Давлат ҳокимияти ва бошқаруви 
органлари фаолиятининг очиқлиги 

тўғрисида”ги қонун лойиҳаси синов-
дан ўтмоқда. Демакки, ҳукумат мана 
шу қонун барча бўғинларда ва идора-
ларда сўзсиз ижро этилишини истаса, 
Бош вазирнинг ўзи ўрнак бўлиши жуда 
муҳимдир.

Тўртинчидан, бугун интернетнинг 
оммалашиши, замонавий коммуника-
ция технологияларининг ривожланиб 
бориши ҳам ҳукуматнинг имкон қадар 
кўпроқ халқнинг ёнида ёки у билан 
бирга бўлишни эмас, доимо унинг 

кўзи ўнгида бўлиб туришини тақозо 
қилмоқда. Чунки халқ ҳукуматни кўриб 
турмас экан, ҳукумат унга “гапириб” 
турмас экан — халқнинг нигоҳи бошқа 
жойга қараб кетади.

Бешинчидан, барча даражадаги 
ҳукумат раҳбарларининг халқ учун 
оммавий ахборот воситалари орқали 
кўриниш бериб туриши бу хоҳишга 
қараб бажариладиган юмуш эмас, бал-
ки халқ хизматига кирган санадан эъти-
боран мажбуриятга айланади.

Хулоса қилиб айтганда, Шанхай 
ҳамкорлик ташкилотига аъзо дав-
латлар Ҳукумат раҳбарлари кенгаши 
сингари тадбирлар янада кўпайиб, 
ҳамюртларимиз ўз “қаҳрамонлари”нинг 
янги қирраларини кўришда давом эти-
шини истаб қоламиз.

Мурод ҒОФУРОВ

Хабарингиз бор, Тошкентда 29 ноябрь, пайшанба куни 
Шанхай ҳамкорлик ташкилотига аъзо давлатлар Ҳукумат 
раҳбарлари кенгашининг 12 мажлиси бўлиб ўтди. Ками-
нанинг эътиборини тортган жиҳат шу бўлдики, мазкур 
тадбир мезбони сифатида Ўзбекистон Республикаси Бош 
вазири Шавкат Мирзиёевнинг маҳаллий ва хорижий ом-
мавий ахборот воситаларида бош қаҳрамонлардан бирига 
айланганидир. Бош вазир ОАВ вакиллари учун махсус бри-
финг ҳам ўтказган.

Халқ ўз “қаҳрамонлари”ни билиши керак

Камол Ғаниев АҚШга бундан 14 йил 
муқаддам келган.  Асли Ўзбекистоннинг 
Самарқанд шаҳридан.  Ёшлигидан 
ҳисоб-китоб қилишга қизиққани боис,  
шу соҳанинг устаси бўлишга бел 
боғлайди.  Камол Денвер Метропо-
литан Давлат университетида ўқиб,  
2006 йил уни ҳисобчилик (Бухгалте-
рия) йўналиши бўйича бакалавр дара-
жаси билан тамомлайди.  2008 йилда 
эса Регис университетидан Молия ва 
ҳисобчилик бўйича магистрлик унвони-
ни олади. 

“Мен узоқ йиллар АҚШнинг бир 
неча улкан солиқ фирмаларида ишла-
дим,  - дейди Камол Ғаниев биз билан 
суҳбатда.  - Нафақат назарий,  балки шу 
соҳанинг нозик томонлари бўйича ама-
лий тажрбамни оширдим.  Етти йиллик 
меҳнат тажрибаси олганимдан сўнг,  

Бруклинда ўз ҳисобчилик фирмамни 
очишга қарор қилдим.  Мақсадим ва-
танимиздан келган ҳамюртларимизга 
олий сифатли солиқ хизматларини 
кўрсатиш”. 

АҚШда солиқ ва ҳисоб-китоб 
хизматини тақдим этувчи фир-
ма ва ҳисобчилар кўп.  Камол таш-
кил этган компания “Adam Goodman 
Company” деб аталади.  Нима учун 
ўзбекистонликлар сизга мурожаат 
қилиши керак,  дея сўраймиз Камолдан. 

“Мен мижозларимга солиқ ва бошқа 
молиявий ҳолатларга оид масалалар-
ни ўз она тилларида тушунтириб бера 
оламан.  Ўзбек,  рус,  тожик ва инглиз 
тилларида бемалол гапираман.  АҚШда 
солиқ қонунлари шунчалар мураккабки,  
ҳатто  инглиз тилида гапирувчи одам-
ларнинг аксарияти ҳам уларни тушун-

майди”,  - дейди ватандошимиз. 
Камолнинг айтишича,  унинг 

мақсади мижозларининг ишончли ва 
доимий маслаҳатчисига айланиш.  
Мен ватандошларимизни яхши тушу-
наман,  шунинг учун хизмат ҳақимни 
имкон қадар арзон қилишга ҳаракат 
қиламан,  дейди у. 

“Аdam Goodman Company” нафақат 
молиявий масалалар бўйича хизмат 
кўрсатади,  балки таржима ишларида,  
хусусан,  иммиграцияга оид айрим са-
волларга жавоб топишда ҳам ёрдам 
беради. 

АҚШда солиқларни тўлаш муддати 
яқинлашар экан,  оддий америкаликлар 
каби бу ердаги ватандошларимиз ҳам 
яхши ва ишончли хизмат кўрсатадиган 
ҳисобчи қидиришга тушиб қолади.  Ка-
мол Ғаниевнинг уларга айтадиган гапи 
бор: 

“Агар сиз менга мурожаат 
қилсангиз, профессионал ва олий да-
ражада хизмат кўрсатилишини кафо-
латлайман,  - дейди у.  - Мен билан 
учрашиш учун қўнғироқ қилсангиз ки-
фоя.  Ўзингиз билан даромадингизга 
оид ҳужжатларингизни олиб келасиз 
ва учрашувимизда сиз учун энг мақбул 
бўлган натижага эришиш ҳақида ўзаро 
маслаҳат қиламиз.  Агар бизнес би-
лан шуғуллансангиз,  у билан боғлиқ 
ҳужжатларни қандай тўлдириш бўйича 
ҳам ёрдам бераман.  Олдиндан хизмат 
ҳақим қанча бўлишини айтаман ва шун-

дан бошқа қўшимча ҳеч қандай тўлов 
олинмайди”. 

Камол Ғаниевнинг идораси Бру-
клиннинг “Ocean Parkway” ҳамда 
“Avenue N” кўчалари туташган манзил-
да жойлашган.  

Солиқ тўлаш ёки бошқа иқтисодий-
молиявий масалаларда саволла-
рингиз бўлса,  Камол Ғаниев уларга 
жавоб беришга тайёр эканини билдир-
ди.  Сиз унга электрон почта (kamol@
goodmanhelp.com) ёки телефон (347-
977-4080) орқали боғланишингиз 
мумкин.  Компания вебсайти www.
goodmanhelp.com манзилида жойлаш-
ган. 

«Vatandosh»

Камол Ғаниев:
“Мақсадим – ватандошларим ишончини қозониш”

Ушбу мақоламизда АҚШда муваффақият қозонган ватан-
дошларимиздан бири ҳақида ҳикоя қилмоқчимиз.  У эриш-
ган марралар шуни кўрсатадики,  Америка диёрида ҳамма,  
ҳатто оддий муҳожирлар ҳам,  тиришиб меҳнат қилса,  кас-
би камолотнинг юқори чўққиларини забт этиши мумкин.  
Биз бу ватандошимиздаги муваффақиятнинг сири нимада 
экани билан қизиқдик.  Унинг айтишича,  астойдил меҳнат,  
сабр,  ўрганишдан тўхтамаслик,  масъулиятни сезиш ҳамда 
оила ва дўстликни қадрлаш орзу-мақсадларга эришишнинг 
кафолатидир. 

ХАБАРЛАР

“Миллатнинг маданиятини унинг 
марҳумларига бўлган ҳурматидан кўрса 
бўлади”,  деган экан донишмандлар-
дан бири. Ватандош жамияти ўтганлар 
ҳурматини жойига қўйиш мақсадида яна 
бир хайрли ишга қўл урганини маълум 
қилади.

Йиллар давомида АҚШда истиқомат 
қилувчи юртдошларимиз орасида вафот эт-
ганларни милий ва диний урф-одатларимиз 
асосида охират манзилига элтиш катта му-
аммолардан бири бўлиб келаётган эди.  
Чунки шу пайтгача маййитга жаноза ўқиш 
ва шунга алоқадор бошқа дафн маросим-
ларини ўтказиш  бўйича Америкадаги ва-
тандошларимизга ёрдам кўрсатадиган бир 
хизмат йўлга қўйилган эмас.  Худди шу ма-
сала бўйича мавжуд катта эҳтиёж ва талаб-
дан келиб чиққан ҳолда,  “Ватандош” жа-
мияти Америкадаги юртдошларимиз учун 
жаноза хизматларини йўлга қўйишга қарор 
қилди.

Ажал ҳеч ким қочиб қутила олмаган 
тақдири азалнинг ҳукми экан,  уни кундалик 
ташвишлар билан унутиб,  хаёлдан йироқ,  
ҳаётдан бегона қилмасдан,  балки унга ти-
риклик чоғидан тайёргарлик кўриб бориш 
ақли расо кишининг ишидир. Зотан, ўлими 
учун тириклигидаёқ кафанини тайёрлаб 
қўйиш азалдан халқимизга хос одат бўлган.

Биз ташкил этган жаноза хизматла-
ри маййитни АҚШнинг ўзида кўмиш ёки 
Ўзбекистонга юбориш ишларини сизнинг 
номингиздан амалга оширади. Маййитни 
кўмиш маҳаллий дафн маросимларини 
ўтказувчи идоралар (funeral house) билан 
шартнома тузиш орқали амалга ошири-
лади.  “Ватандош” жамияти номидан ту-
зиладиган бу шартномаларнинг якка шах-
слар томонидан амалга ошириладиган 
келишувга нисбатан анча арзонга тушиши-
ни таъкидлаб ўтишимиз керак.  Шунинг учун 
яқинлари бошига ўлим мусибати тушган 
ватандошларимиздан жамиятимиз ташкил 
этган ушбу хизматга мурожаат этишларини 
сўраб қоламиз.

Аввало,  Худо ҳаммамизга узоқ умр бер-
син.  Лекин ҳамюртларимиз орасидан ким-
нингки бошига ўлим мусибати тушса,  биз 
уларнинг дардига шерик бўлиб,  ёнларида 
турамиз.  Жанозани жойидан олиш,  уни 
ювиш,  масжидга олиб бориб жаноза намо-
зини ўқиш,  жаноза намозини бошқаларга 
ҳам эшиттириш (бунинг учун махсус теле-
фон орқали жамият аъзоларига ва биз бил-
ган барча ватандошларимизга жаноза вақти 
ва жойи эълон қилинади),  қабристонга 
олиб бориб кўмиш,  агар Ўзбекистонга юбо-
риладиган бўлса,  жўнатишга оид консул-
лик билан қилинадиган ҳужжат ва ташки-
лий ишларни бажариш каби вазифаларни 
ўз зиммамизга оламиз.

Шундай хизматларга эҳтиёжи бор ва-
тандошларимиз бугундан бошлаб 212-
372-3050 телефон рақамига қўнғироқ 
қилишлари мумкин.

Аллоҳ барчамизни бевақт қазодан асра-
син.

«Vatandosh»

Жаноза 
хизматлари 

йўлга қўйилди
АҚШ асосчиларидан бири, 

АҚШ Конституцияси асоси бўлиб 
хизмат қиладиган Мустақиллик 
декларацияси муаллифи ҳамда 
Американинг учинчи президенти 
Томас Жифферсон Ислом динига 
ҳам руҳан, ҳам дунёқараш нуқтаи 
назаридан анча яқин бўлган. Бу 
ҳақда тадқиқотчи Дениз Спилбер-
гнинг «Томас Жифферсоннинг 
Қуръони: АҚШ асосчиси ва ис-
лом» деб номланган китобида сўз 
боради.

Индонезиянинг  Jakarta Post 
газетаси ёзишича, 18-асрнинг 
70-йилларида Томас Жиффер-
сон ўз кутубхонасида кўплаб Ис-
лом динига оид қўлёзмаларини, 
шу жумладан, Қуръони каримни 

тўплайди. Қолаверса, унинг акса-
рият сиёсий рақиблари  мусулмон 
эканликда айблашгани ҳам тари-
хий манбаларда ўз аксини топган.

Томас Жифферсон Шимолий-
Америка Қўшма Штатларининг 
пойтахтида камида битта масжид 
бўлишига хайрихоҳ бўлган.

Жифферсоннинг Шимолий 
Африкадаги мусулмон давлат 
раҳбарлари билан ёзишмала-
рида у Ягона Худо йўлида ягона 
иймон борлигига кўп бора му-
рожаат қилган. «Унинг мусул-
мон подшоҳлари билан фаол 
мулоқот олиб бориши, аввало, 
унинг исломга қизиқиши билан 
боғлиқдир», — деб ёзади нашр.

Хабарда келтирилишича, То-

мас Жифферсоннинг кутубхона-
сида Ислом учун алоҳида бўлим 
ажратилган.

Томас Жифферсон 
мусулмон бўлганми?

Ўзбекистонлик сиёсатшунос 
Фарҳод Толипов мамлакатда си-
ёсатшунослар роли ва аҳамияти 
жуда паст бўлиб қолмоқда. Сиё-
сатшуноснинг Gazeta.Uz сайтида 
ёзишича, Ўзбекистонда кечаётган 
сиёсий жараёнлар ҳақида хориж-
лик муаллифларнинг илмий иш-
лари ва таҳлилий мақолаларини 
ўқишга кўпроқ ҳаракат қилинади. 
“Биз ўз мамлакатимиз ҳақида 
жуда кам ҳолатларда ўзимизнинг, 
миллий таҳлилчиларимиздан 
таҳлилий материалларни 
ўқиймиз”, — деб ёзади муаллиф.

Олимнинг фикрича, мабо-
до Ўзбекистон олимларининг 
қандайдир илмий изланишлари 
чоп этилса ҳам, уларнинг хориж-

лик олимлар даражасига етишига 
анча бор бўлади. Ўзбекистонда 
сиёсий тадқиқотларнинг илмий-
назарий ва ресурс базаси жуда 
кучсиздир.

Фарҳод Толипов “Ўзбекистон 
сиёсатшунослик мактаби” шак-
лланмаганлигини ёзади.

Муаллифга кўра, 2013 йилнинг 
бошидан мамлакатда сиёсатшу-
носликка ихтисослаштирилган 
факультет ва кафедраларнинг 
барчаси расман ёпилган. Сиё-
сатшунослик бўйича докторлик 
диссертацияларини ҳимоя қилиш 
бўйича илмий кенгашлар ҳам ту-
гатилган. “Ўзбекистонда сиёсат-
шунослик факультетларининг 
ёпилишига тузукроқ жавоб то-

пиш қийин, бу вақтинчалик қарор, 
деб умид қиламиз”, — деб ёзади 
Фарҳод Толипов.

ЎзМУ битирувчиси Forbes жур-
налининг рус тилидаги таҳририяти 
бош муҳаррири сифатида иш 
бошлайди. Журнал сайтида қайд 
этилишича, Эльмар Муртазаев 
2014 йилнинг бошидан ўз вазифа-
сини бажаришга киришади.

2011 йилдан бери ушбу лаво-
зимда ишлаб келган Елизавета 
Осетинская РБК лойиҳаларига 
шеф-муҳаррир сифатида ишга 
ўтган.

Эльмар Муртазаев 1972 йил-
да таваллуд топган бўлиб, 1994 
йилда Тошкент давлат универ-
ситети (ҳозирги ЎзМУ) журнали-
стика факультетини тамомлаган. 

Ўзбекистондаги оммавий ахбо-
рот воситаларида ўз фаолиятини 
олиб борган.

У йигирма йилдан бери журна-
листика соҳасида иш олиб бора-
ди. Эльмар “Сегодня”, “Известия”, 
“Русский телеграф” газеталари, 
“Свобода” радиоси, Dow Jones 
агентлиги, “Компания” журнали 
ва бир қатор сайтларда иш олиб 
борган.

2011 йилда “Московские но-
вости” газетаси бош муҳаррири 
ўринбосари бўлди, ўша йили 
Forbes журналининг рус тилидаги 
таҳририятига ишга киради.

ЎзМУ битирувчиси “Forbes” 
журнали бош муҳаррири бўлди

Нега Ўзбекистонда 
сиёсатшунослар кам?

Cиёсатшунос Фарҳод Толипов

Touro College is an equal opportunity institution

• Business Management and Administration • Information Technology • Human Services 
• Psychology • Education • Biology • Social Sciences • Paralegal Studies
• Digital Multimedia Design • Liberal Arts and Sciences • and more

Other PrOfessiOnal OPPOrtunities
• Pre-Law • Pre-Medical • Pre-Dental

www.touro.edu/nyscas

INFORMATION SESSIONS:

inteGrateD hOnOrs traCKs
Undergraduate/Osteopathic Medicine
Undergraduate/Pharmacy

scan here

assOCiate’s anD BaChelOr’s DeGrees

N Y S C A S
A Division of 
Touro     College

New York School  of  Career and Applied Studies

College with a personal touch

Manhattan: 27-33 West 23rd Street, Admissions Office
Wednesdays, 12 noon-5 pm

Brooklyn: 1870 Stillwell Avenue, Admissions Office
Wednesdays, 11 am-7 pm

BROOKLYN: 718.265.6534 x1002
                                 Bensonhurst, Brighton Beach, Flatbush, 
 Kings Highway, Starrett City

MANHATTAN: 212.463.0400 x5500
QUEENS:          718.520.5107 x102 Forest Hills

• Zamonaviy kompyuter labaratoriylar
• Ingliz tili kurslari
• Kunduzgi va kechki darslar
• Xalqaro talabalarni qabul qilamiz 
• Moliyaviy yordam
  Transfer students welcome! 

Hurmatli do’stlar! 
Agar siz Amerikada o’qib, diplom olmoqchi bo’lsangiz va buning uchun sizda ingliz tili va matematikada 
yetarli bilim bo’lmasa, hech xavotir olmang, biz sizga albatta yordam beramiz. 
Touro College tayyorlov kurslari joriy qildi. Unda siz o’qishga kirish uchun yetarli ma’lumotni olib,
orzuingizga erishishingiz mumkin. 
Darslar qulaylik uchun kechki soatga mo’ljallangan. Vaqtni yo’qotmang.
Quyidagi telefon orqali bizga qo’ng’iroq qiling.  718.336.6471 x30119 Kristina

ЮРИДИК КЛИНИКА

Жавоб:  Ўзбекистон Республикаси Оила Кодек-
сининг 38-моддасига кўра,  никоҳдан ажратиш суд 
тартибида амалга оширилади.  Мазкур Кодекснинг 
42-моддасида  вояга етмаган болалари бўлмаган 
эр-хотин никоҳдан ажрашишга ўзаро рози бўлсалар,  
улар никоҳдан фуқаролик ҳолати далолатномалари-
ни қайд этиш органларида ажратилиши белгиланган. 

Кодекснинг 203-моддасига кўра,  Ўзбекистон 
Республикасининг чет элда доимий ёки вақтинча 

яшовчи фуқароларининг фуқаролик ҳолати дало-
латномалари консул томонидан Ўзбекистон Респу-
бликаси қонун ҳужжатларига мувофиқ қайд этила-
ди. 

Демак,  чет элда бўлган эр-хотин никоҳни бе-
кор қилиш учун Ўзбекистон Республикасининг чет 
элдаги консуллигига мурожаат қилиш керак.  Ма-
салан,  Ўзбекистон Республикасининг Вашингтон 
Колумбия Округида ва Нью-Йорк шаҳарларида 
элчихона ва консуллиги бор.  Афсуски, уларнинг 
веб саҳифаси фақат инглиз ва рус тилида.  Элчи-
хонанинг веб саҳифасига кириб,  чап қўлда “Акты 
гражданского состояния” бўлими ичидаги “Рас-

торжение брака” ичига кирсангиз, “Никоҳни бекор 
қилиш тартиби ҳақида маслаҳат олиш учун 202-530-
7291 телефон рақамига қўнғироқ қилинг, ” деб ёзиб 
қўйилган (“Для получения консультации о процедуре 
расторжения брака,  просим звонить по телефону 
(202) 530-291).

Ажрашиш масаласида ушбу рақамга телефон 
қилиб қўшимча маълумот олишингизни тавсия 
қиламиз. 

Савол:  Мен Ўзбекистонда никоҳдан ўтганман.  Никоҳдан кейин эрим билан 
АҚШга келдик.  Энди эса ажрашмоқчимиз.  Бу ердан туриб никоҳдан ажраши-
шимиз мумкинми?

Чет элда никоҳдан ажрашиш 
мумкинми?

Жавоб:  Депортация бу давлат органларининг 
қарорига кўра бир шахснинг ёки фуқаролар гуруҳининг 
ўзларининг яшаб турган жойидан мажбурий равиш-
да кўчириб юборилиши ёки мамлакатдан ташқарига 
чиқариб ташланиши ҳисобланади.  Депортация 
қонунларни бузишдан келиб чиқади.  Масалан,  собиқ 
Совет Иттифоқида бир қатор халқлар (қрим-татарлар,  
чеченлар,  ингушлар,  қалмиқлар ва бошқа шу каби-
лар) немис-фашист қўшинларига ёрдам берганликда 
айбланиб,  ўз турар жойларидан ҳайдаб чиқарилган 
эди. 

Депортация урушда ғолиб бўлган давлатлар то-
монидан мамлакатдаги вазиятни изга тушириш 
мақсадида амалга оширилиши ҳам мумкин (масалан,  
Шарқий Пруссия,  Польша,  Чехословакия мамлакат-
ларидан немисларнинг депортация қилиниши). 

Депортация ҳозирги даврда барча мамлакатлар 
томонидан уларнинг давлатига ноқонуний кириб келиб 
яшаётган шахсларга нисбатан ҳам қўлланилмоқда. 

АҚШда бўлиш қоидаларини бузганлигингиз учун 
АҚШ ҳукумати сизни депортация қилиши мумкин.  
Одатда,  яшаш учун рухсатномангиз йўқлигини ва/ёки 
визангизнинг муддати тугаганлигини давлат органла-

ри билмаса,  ҳеч ким ҳеч нарса қилмаслиги мумкин.  
Агар бирор ноқонуний хатти-ҳаракат содир қилиб,  по-
лиция ва/ёки бошқа давлат хизматчилари томонидан 
ушланганингизда ёки ҳужжатларингиз текширилгани-
да,  мамлакатда бўлиш қоидаларини бузганлигингиз 
аниқланса,  сизни депортация қилиб,  яъни чиқариб 
Ўзбекистонга юборишлари мумкин. 

Ўзбекистондан чиқиш қоидаларини бузмаган 
бўлсангиз,  яъни  паспорт ва ОВИР визасини тўғри рас-
мийлаштирган бўлсангиз,  Ўзбекистонга боргач,  сиз-
га нисбатан ҳеч қандай жавобгарлик белгиланмайди.   
Фақатгина АҚШ давлатида АҚШда бўлиш қоидаларини 
бузган бўласиз,   бундай хатти-ҳаракат учун фақатгина 
АҚШда жавобгарликка тортилишингиз мумкин.  Агар 
АҚШда бирор жиноий хатти-ҳаракат содир этган 
бўлсангиз,  Ўзбекистон ва АҚШ ўртасидаги келишувга 
кўра, сизга бирор жавобгарлик белгиланиши мумкин. 

Эслатиб ўтамиз,  ОВИР визаси фақатгина 
Ўзбекистондан чиқиб кетиш учун олинадиган виза.  Чет 
элда юрганингизда ОВИР визасининг муддати тугаган 
бўлса ҳам, бу ҳеч қандай жавобгарликни келтириб 
чиқармайди.

Савол:  2 йилдан бери АҚШдаман,  яшаш учун рухсатим йўқ.  Умумий визам 
ҳам август ойида тугади.  Ўзбекистонга қайтиб борсам,  менга нисбатан жа-
вобгарлик борми? Депортация нима дегани?

Депортация қилинган одам 
жавобгарликка тортиладими?

Саҳифа “Tashabbus.uz” сайти  билан ҳамкорликда тайёрланди.

Жавоб:  Аввало,  сиз фарзандларингиз учадиган 
авиакомпания билан боғланиб,  улардаги ёш 
болаларнинг ёлғиз учишига оид қоидалар ҳақида 
маълумот олишингиз керак.  Ёлғиз учиши мумкин 
бўлган болаларнинг минимум ёши ва уларнинг 
учиш тартиби турли авиакомпанияларда турлича 
бўлиши мумкин.  Шунингдек,  тўхтамасдан (non-
stop) учадиган,  орада тўхтаб учадиган ва халқаро 
рейслар учун ҳар-хил қоидалар бўлади.  Масалан,  
айрим авиакомпаниялар орада тўхтаб самолёт 
алмаштириладиган рейсларда ёш болаларнинг 
ёлғиз учишига рухсат бермайди. 

“Ўзбекистон ҳаво йўллари” ёш болаларнинг 5 
ёшдан халқаро рейсларда ёлғиз учишига рухсат 
беради.  Бунинг учун махсус формани тўлдириб,  
авиакомпанияга топширишингиз керак.  Унда 
болани жўнатаётган томоннинг,  яъни ота ёки 
онанинг тўлиқ исм-фамилияси,  адреси ва болани 
иккинчи томонда қабул қилиб оладиган одамнинг 
тўлиқ исм-фамилияси ва адреси ёзилиши керак. 

Шунингдек,  агар орада тўхтаб,  самолёт 
алмаштириладиган бўлса,  самолёт қўнадиган 
шаҳардаги аеропортда ҳам болани кутиб олиб,  
кейинги самолётга чиқариб юборадиган одам 
бўлиши керак.   “Ўзбекистон ҳаво йўллари”нинг 
ёш болаларни ёлғиз учиши бўйича қоидалари 
ҳақида авиакомпания сайтидан тўлиқ маълумот 
олишингиз мумкин. 

Иккинчидан,   фарзандларингиз Ўзбекистонга 
кира олиши учун керакли ҳужжатларга,  яъни 
фуқароликка ёки визага эга бўлиши лозим.  
Фуқароликни тасдиқловчи ҳужжатлар – 
паспорт,  туғилганлик тўғрисидаги гувоҳнома 
ёки фуқаролик тўғрисидаги гувоҳнома бўлиши 
мумкин.  “Ўзбекистон ҳаво йўллари” маълумотига 
кўра,  халқаро рейсларда ёлғиз учувчи 16 ёшгача 
бўлган болалар ўзлари билан фуқароликни 
тасдиқловчи гувоҳномага эга бўлиши керак.  
Бундай гувоҳномани олиш учун ўзингиз яшаб 
турган мамлакатдаги Ўзбекистон Республикаси 
элчихонаси ёки консуллигига мурожаат 
қилишингизни тавсия қиламиз.

Савол:  Хорижда яшайман.  10 
ва 6 ёшли икки фарзандимни 
Ўзбекистонга жўнатмоқчиман.  Улар-
нинг ёлғиз ўзларини юборишим мум-
кинми?

Фарзандларим 
самолётда 

ёлғиз учиши 
мумкинми?

(Давоми. Боши  4-бетда)

Мазкур кундалик ўз даврида 
Соҳибқирон ҳукмронлигига оид 
қимматли манба сифатида Европада 
қайта-қайта чоп этилган. Де 
Клавихонинг гувоҳлик беришича, 
Амир Темур Самарқандда турли дин 
вакилларини йиғиб, уларга илтифот 
ва марҳамат кўрсатган. Масалан, 
насронийликка эътиқод қилувчи 
меҳмонларнинг турли эҳтиёжларини 
адо этиш учун алоҳида масъул шахс 
тайинлаган, улар билан дўстона 
алоқаларни мустаҳкамлашни 
уқтирган.

Буюк мутафаккир Алишер 
Навоий ҳам ўлмас асарлари орқали 
миллатлараро тотувликни тараннум 
этган. Бу ўринда биргина далил – 
ҳазрат Навоийнинг шоҳ асари саналган 
“Хамса” достони қаҳрамонлари турли 
миллат вакиллари экани (форс, хитой, 
арман, юнон, араб, турк)ни эслаш 
кифоя.

Ўзбекистон ҳудудида асрлар 
мобайнида турфа миллат вакиллари 
тотув ҳаёт кечириб келган. Тарихий 
маълумотларга қараганда, 1897 йилда 
бугунги Ўзбекистон ҳудудида 70 га 
яқин миллат вакили истиқомат қилган. 
Икки дарё оралиғидаги саховатли 
замин бошига кулфат ёғилган турфа 
миллатларга бошпана берган. Тошкент 
1921 йилда Волгабўйида очликдан 
ҳалок бўлаётганларнинг жонига ора 
кирган. ХХ асрнинг 30-40 йилларида 
оммавий қатағон пайти Сталин 3 
миллиондан ошиқ турли миллат 
вакилларини (улар сафида ингушлар, 
чеченлар, немислар, қалмиқлар, 
болқорлар... бор эди) бошқа ўлкаларга 
мажбурий кўчирган. Ўша пайтда қрим 
татарлари, корейслар ва бошқа миллат 
вакиллари Ўзбекистонга келган.

Иккинчи жаҳон урушида ҳам 
Ўзбекистон турли миллат вакилларини 
қучоқ очиб кутиб олган. Урушда ярадор 
бўлган аскарлар, собиқ иттифоқнинг 
турли ўлкаларида яшаган зиёлилар, 
шунингдек, эвакуация қилинган 
заводлар шу ерга келтирилган. 
“Меҳмон отангдек улуғ” нақлини 
дастуриламал деб билган маҳаллий 
аҳоли сўнгги бурда нонини ўзи емай, 
меҳмонига едирган. “Тошкент – нон 
шаҳри”, “Тошкент – дўстлик шаҳри” 
деган таъриф-тавсифлар ўша даврдан 
қолган. “Донингни еган чумчуқ қайтиб 
келар Маккадан, Тошкент!” деган 
мақтовлар ўша даврдан қолган.  

Миллатлараро тотувлик хусусида 
сўз борар экан, тилларда достон 
Шомаҳмудовлар хонадонини 
эсламасликнинг иложи йўқ. Оддий 
темирчи ва унинг меҳрибон рафиқаси 
Иккинчи жаҳон уруши даврида турли 
миллатга мансуб ўн беш нафар етим 
болани ўз фарзандидек оқ ювиб-
оқ тарайди. Шомаҳмудовларнинг 
юксак инсонийлиги ёзувчи Раҳмат 
Файзийнинг “Ҳазрати инсон” 
романида, таниқли режиссёр 
Шуҳрат Аббосовнинг “Сен етим 
эмассан” фильмида маҳорат билан 
тасвирланган.

Фитначилар чапак чалиб қолди!
Собиқ шўролар давлати 1924 

йилда Марказий Осиё давлатларида 
чегаралаш сиёсати олиб борган. 
Моҳият эътиборига кўра мустамлакачи 
давлат саналган шўро империяси 
Марказий Осиё ҳудудидаги ўзбек, 
қозоқ, қирғиз, туркман ва тожик 
миллатларини миллий-этник асосда 
республикаларга бўлар экан, ихтилоф 
ва зиддиятлар чиқаришни ҳам 
мўлжаллаган эди. Зотан, миллий-этник 
низолар чиқариш барча мустамлакачи 
давлатларга хос бўлган “касаллик” – 
сиёсий усулдир. Лекин Марказий Осиё 
халқлари, хусусан, ўзбек халқининг 
оғир-вазминлиги, бағрикенглиги 
туфайли миллий низолар чиқариш 
йўлидаги бир қанча уринишлар 
чиппакка чиқди. Хусусан, 1989 йилда 
ҳам Ўзбекистон ҳудудида миллий 
зиддиятлар уюштиришга ҳаракатлар 
кузатилди. Аммо мамлакат раҳбарияти 
юзага келиши мумкин бўлган улкан 
зиддиятнинг олдини олиб қолди. 
Айрим сиёсий кучлар 2010 йилнинг 
июнида Ўзбекистонни яна бир миллий-
этник зиддиятга тортмоқчи бўлишди. 
Ўзбекистон Президенти Ислом 
Каримов яна босиқлик, вазминлик 
билан қирғинни бартараф этди. 
Ислом Каримовнинг Қирғизистонда 
бошланган ва ташкилотчилар режасига 
кўра, Ўзбекистонга ҳам ёйилиши керак 
бўлган фитнани бартараф этишдаги 
хизматини дунё ҳамжамияти эътироф 
этди. Фитначилар яна чапак чалиб 
қолаверди!

Дунё давлатлари аҳолиси 
миллий таркибига кўра икки гуруҳга 
бўлинади: моноэтник (бирмиллатли) 
ва полиэтник (кўпмиллатли). 
Ўзбекистон миллий таркибига кўра 
иккинчи гуруҳга – кўпмиллатли 
давлатлар қаторига киради. Ҳозир 
Ўзбекистонда бир юз ўттиздан ортиқ 
миллат ва элат вакиллари ягона оила 
фарзандларидек аҳил яшаб, меҳнат 
қилмоқда. Уларнинг конституциявий 
ҳуқуқ ва эркинликлари, қонуний 
манфаатларини таъминлаш, таълим 
олиши, ўз қизиқиши ва лаёқати бўйича 
касб-ҳунар эгаллаши, меҳнат қилиши 
учун барча шароитлар яратилган. 15 
диний конфессияга мансуб юзлаб 
диний ташкилот эркин фаолият 
юритмоқда.

Ўзбекистон Республикаси 
Конституциясининг 8-моддасида 
“Ўзбекистон халқини миллатидан 
қатъи назар Ўзбекистон 
Республикасининг фуқаролари 
ташкил этади”, деб аниқ белгилаб 
қўйилган. Асосий Қонуннинг 
4-моддасида эса “Ўзбекистон 
Республикаси ўз ҳудудида истиқомат 
қилувчи барча миллат ва элатларнинг 
тиллари, урф-одатлари ва анъаналари 
ҳурмат қилинишини таьминлайди, 
уларнинг ривожланиши учун шароит 
яратади”, дейилган. Айни пайтда турли 
миллат ва элатларнинг миллий анъана 
ва қадриятларини асраб-авайлаш, 
уларни янада ривожлантириш, 
бойитиш масаласи давлатнинг доимий 
эътиборида. Умумий ўрта таълим 
мактабларида етти тилда (ўзбек, 
қорақалпоқ, рус, қирғиз, туркман, 

қозоқ ва тожик тиллари) билим 
берилаётгани, оммавий ахборот 
воситалари Ўзбекистонда истиқомат 
қилаётган миллатларнинг ўнта тилида 
фаолият олиб бораётгани бунинг 
амалдаги ёрқин ифодаси.

Барча миллат вакиллари давлат 
бошқаруви, ижтимоий-иқтисодий 
ҳамда маданий жараёнларда эркин 
иштирок этмоқда. Сенат аъзолари, 
Олий Мажлис қонунчилик палатаси 
ҳамда маҳаллий кенгашлар 
депутатлари, ижроия ҳокимияти, йирик 
корхона ва ташкилотлар раҳбарлари 
орасида турли миллат вакиллари бор.

Европада хавфсизлик ва ҳамкорлик 
ташкилоти (ЕХҲТ)нинг оз сонли 
миллатлар бўйича олий комиссари 
Кнут Воллебек Ўзбекистонда бир неча 
марта меҳмон бўлди, турли миллий 
маданий марказлар фаолияти билан 
танишди. Хусусан, 2012 йилги ташриф 
чоғида ЕХҲТ комиссари Ўзбекистонда 
оз сонли миллат вакилларининг 
таълим олиши, ўз қадрият ва 
анъаналарини ривожлантириши учун 
керакли шароитлар яратилганини 
ижобий баҳолади. 

 
“…иш эмас душманлиғ”

Ўзбекистондаги турли миллат 
вакиллари ўз қадриятларини кўз 
қорачиғидек асраш имконига эга. 
Бутун мамлакат Наврўзни қанчалик 
кўтаринкилик билан байрам 
қилса, славянлар Масленицасини, 
татарлар Сабантўйини эмин-эркин 
нишонламоқда. Мусулмонлар 
Ҳайитни қанчалик уюшқоқлик билан 
байрам қилса, насронийлар Пасха ва 
Рождествони, яҳудийлар Пейсах ва 
Пуримни эмин-эркин нишонламоқда.  

Биргина Тошкентда қорақалпоқ 
халқининг Бердақи, гуржи халқининг 
Руставелиси, рус халқининг Пушкини, 
озар халқининг Ганжавийси, қозоқ 
халқининг Абайи, ҳинд халқининг 
Шастрийсига қўйилган муаззам 
ҳайкалларни кўриш мумкин. Азим 
пойтахтнинг  энг гавжум ва гўзал 
масканларида қад ростлаган ушбу 
санъат обидалари ҳам миллатлараро 
дўстлик ва аҳилликни тараннум 
этаётгандек. Дарҳақиқат, этни 
тирноқдан ажратиб бўлмаганидек, 
Ўзбекистондаги бир-бирига дўсту 

қардош миллатларни ҳам парчалаб 
бўлмайди!

Жаҳонда миллий-этник 
муносабатлар мураккаблашиб, энг 
илғор давлатларда ҳам оз сонли 
миллат вакилларини камситиш, 
хўрлаш ва сиқиб чиқариш ҳолатлари 
кузатилаётган бир пайтда, шукурки, 
Ўзбекистонда турли миллат ва элат 
вакиллари аҳил яшамоқда. Кўзга 
тўтиё қилса арзийдиган бундай 
дўстона муҳитни асраб-авайлашга 
ҳар биримиз масъулмиз. Албатта, 
халқ анойи эмас, ҳамма нарсага 
лаққа ишонавермайди, машъал 
тутган ҳар қандай одамнинг ортидан 
чароғбон деб эргашиб кетавермайди. 
Аммо айрим оммавий ахборот 
воситалари қилдек айбни филдек 
қилиб кўрсатишга уринаётгани, зўр 
бериб миллий ихтилофлар чиқаришга 
ҳаракат қилаётганига хотиржам қараб 
турмаслик керак.

Бугун одамзоднинг тафаккури 
тўлишиб, ҳатто коинотни тадқиқ 
этмоқда.  Инсонларни ирқи, миллати 
ва эътиқодига кўра тоифага ажратиш 
илғор фикрли XXI аср кишисига 
ярашмайди. Дунёни қонга ботирган 
Гитлер, Муссолини каби миллатчи 
мустабидлар тарихда қолди. XXI аср 
– соғлом фикрлар, илғор ғоялар ва 
эзгу амаллар асри! Бир пайтлар улуғ 
ёзувчи Фёдор Достоевский “Дунёни 
гўзаллик қутқаради” деган эди. Бугун 
забардаст романнависнинг фикрини 
андак ривожлантириб, “Дунёни соғлом 
фикр ва бағрикенглик қутқаради” 
дейиш мумкин.

Буюк мутафаккир Алишер Навоий 
ўлмас шоҳбайтларидан бирида 
шундай деганди:

Олам аҳли билингизким, иш эмас 
душманлиғ, 

Ёр ўлунг бир-бирингизгаки, эрур 
ёрлиғ иш.

Ҳазрат Навоий юз карра ҳақ! 
Дунёнинг турли минтақаларида 
жазавага тушиб миллатчилик 
шиорларини кўтариб чиқаётган, барча 
инсонлар Одам Ато наслидан эканини 
унутиб, қўлини қонга ботираётган 
“замона қаҳрамонлари” ҳам буни 
билса эди!..

Камол САЛИМОВ

ТАҲЛИЛ

ЭТНИ ТИРНОҚДАН АЖРАТИБ БЎЛМАЙДИ

“Vatandosh” Ўзбек — 
Америка жамияти бар-
ча ҳамюртларимизни шу 
йилнинг 27 декабрь куни 
бўлиб ўтадиган янги йил 
оқшомига таклиф қилади.

Байрам тадбиримизда 
қатнашиш учун чипта нархи 
90 доллар.

Билетни сайтимиздан ха-
рид қилишингиз мумкин.

Янги йил байрами 
оқшоми Chinar Restaurant, 
2775 Coney Island land Ave, 
Brooklyn, NY манзилида 
бўлиб ўтади.

Чипта буюртмаси учун 
Бруклинда 212-372-3050 
ёки Квинсда 718-830-
3335 орқали мурожаат 
қилишингиз мумкин.

Янги йил оқшомига 
таклиф этамиз

ТЕХНОЛОГИЯ

“Google” муҳандислик ва роботлар дизайни 
билан шуғулланувчи “Boston Dynamics” номли 
компанияни сотиб олди. “Boston Dynamics” 
фирмаси “Катта ит”, “Ёввойи мушук” “Уй одами” 
каби роботларни ишлаб чиқаргани билан машҳур. 
Шу пайтгача компания Пентагон томонидан 
молияланган лойиҳалар устида ишлаган.

“Google” компанияни қанчага сотиб олгани 
ҳозирча маълум эмас.

Роботлар билан боғлиқ тадқиқотлар интернет 
компаниясига нима учун керак бўлиши мумкин? 
Кузатувчилар фикрига кўра, компания “Boston 
Dynamics” тажрибасидан ўзини-ўзи бошқарувчи 
машиналар лойиҳасини такомиллаштиришда, 
шунингдек, хариталарни чизишда инсон юриши 
қийин бўлган ҳудудларга роботлар миссиясини 
жўнатишда фойдаланиши мумкин. 

Маълумотларга кўра, АҚШнинг “Sprint” ва 
“T-Mobile” мобиль алоқа компаниялари бирлашиш 
ҳақида музокара олиб бормоқда.

“The Wall Street Journal” нашрининг хабар 
беришича, ҳозир томонлар қўшилишнинг ҳуқуқий 
тартиб-қоидаларини ўрганмоқда.

“Sprint” ва “T-Mobile” АҚШ коммуникация 
бозоридаги учинчи ва тўртинчи энг катта 
компаиниялар ҳисобланади. Биргаликда уларнинг 
жами мижозлари сони 53 млн.га тенг. Биринчи 
ўриндаги “AT&T” 110 млн., иккинчи ўринни банд 
этган “Verizon” компанияси эса 120 млн. абонентга 
хизмат кўрсатади.

2011 йил “AT&T” компанияси “T-Mobile”ни сотиб 
олишга уринган эди. 39 млрд. долларлик савдо, 
алоқа бозорида монополия вужудга келтиради 
деб топилгани боис Адлия вазирлиги томонидан 
бекор қилинган эди. 

Хитой ой юзасини тадқиқ этиш учун самога мах-
сус техника олиб чиқди. Бу билан у ойга техника 
қўндирган дунёнинг учинчи давлатига айланди. 

“Жейд қуёни” дея номланган қурилма ой устида 
бир неча ой бўлиши кутилмоқда. Уни фазога олиб 
чиққан кема эса Ер ва унинг атрофидаги жисмлар-
ни ўрганади.

Ойга сўнгги бор 1976 йилда чиқилган. Ўшандан 
бери Ернинг йўлдошида жиддий тадқиқот олиб 
борилмаган эди. Шунинг учун “Жейд қуёни” фазо 
тадқиқотчиларини янги илмий далиллар билан таъ-
минлаши кутиляпти.

“Apple” компаниясининг 
“iPhone”ларни ишлаб чиқариш 
тарихига назар ташлайдиган 
бўлсак, янги асосий тур 
тақдимотидан олдин орада “S” 
моделлари намойиш этилади. 
Сентябрь ойида “iPhone 5S” 
чиқарилганини ҳисобга олсак, 
“iPhone 6”нинг  2014 йил эълон 
қилиниши ҳақиқатга анча яқин.

Айрим кузатувчилар фикрича, 
“iPhone 6” 2014 йилнинг бошида 
сотувга чиқиши мумкин. Янги 
моделда қандай ўзгаришар бўлиши 
кутиляпти?

Телефон турлари кенгаяди
Айрим тахминларга кўра, 

“iPhone 6” уч хил нусхада бўлиши 
мумкин. Улар “iPhone 6 Mini”, “iPhone 
6” ҳамда “iPhone 6 XL” (iPhone 5C га 
ўхшаш нусха) деб номланади.

Операцион система
Телефоннинг операцион 

системаси “iOS 8”да бўлиши 
кутиляпти.

Хотира
“iPad” хотираси  аллақачон 

128 гигабайтга чиқарилди. Қачон 
“iPhone” учун ҳам ана шундай 
ички хотира ўрнатилади? “iPhone 
6”да шу саволга ижобий жавоб 
топилиши эҳтимоли юқори.

Экран ва катталик
Экран ретина қопламали ва 

1080 пиксел тиниқликда бўлади. 
Шунингдек, телефон ҳажми ҳам 
икки хил катталикда бўлиши 
кутиляпти.

Камера
“Apple” шу пайтгача камера 

сенсорларини “Sony”дан сотиб 
олган. “iPhone 6”га кам жой 
эгаллайдиган 13 мегапикселли 
янги сенсорлар ўрнатилади.

Кўз ҳаракатини илғаш
Сўнгги пайтларда одамнинг 

кўз ҳаракатига қараб жавоб 
қайтарадиган технология устида 
тадқиқотлар кучайтирилган. Бу 
жараёндан “Apple” ҳам четда 
қолмоқчи эмас.

“iPhone6”га ана шундай 
мосламанинг ўрнатилиши тахмин 
қилиняпти.

Симсиз зарядлаш
Телефонларнинг симсиз ток 

олиши ҳам энди кириб келаётган 
янгиликлардан. “Apple”нинг 
янги телефонида шу хусусият 
бўлиши мумкин. Маълумотларга 
кўра, “Apple”нинг симсиз электр 
токи узатадиган мосламаси 
бир пайтнинг ўзида бир нечта 
қурилмани зарядлаши мумкин. 

“iPhone 6“ 
қачон чиқади?

“Google” энди роботлар 
ясамоқчими?

“Sprint” ва “T-Mobile” 
бирлашиши мумкин

Хитой ойга машина 
олиб чиқди

«Vatandosh»

Навоий вилояти Кармана 
тумани Уйрот қ/ф/й Янгиобод 
маҳалласи Яндашобод кўчасида 
4 йилдан бери ҳар қиш фаслида 
муаммо бўлади.  Ёнидаги 
кўчаларнинг гази баланд, аммо 
бу кўча одамлари совуқдан 
қақшайди.  Мен ҳам шу кўчада 
истиқомат қиламан.  Шу ерда 
туғилганимдан афсусланаман 
ҳаттоки,  сизлар балки буни 
тушунмассиз ҳам! 

Тассаввур қилинг, қиш 
фасли,  ҳамма битта хонага 
йиғилади,  чунки бошқа 
хоналарда сув музлайди-да.  
Ёш болалар кечаси совуқдан 
шомоллайди,  мактаб ёшидаги 
болалар учун дарс тайёрлашга 
шароит нолга тенг.  Қариялар 
чарчаб ҳолсизланиб қоладилар,  
болаларнинг тўполони ундан 
ошади.  Сизлар ҳаётингизнинг 
бир кунини шунақа тасаввур 
қила оласизми?

Баъзида газ баланд 
қилинади,  бунда юқоридан 
баланд қилинган бўлади, лекин 
хиёл ўтмай паст қилдиришга 
буйруқ олиниб, дарров ўша 
буйруқ бажарилади.

Биз бир неча марта Тошкентга 
хат ёздик,  аммо Кармана газ 
идорасидаги ходимлар бизга ҳеч 
нима қилиб беришгани йўқ.

Навоий вилояти 
фуқароларининг қаери кам? 
Нега биз совуқда СССРни эслаб 
ўтиришимиз керак?

Кармана - энг завод 
фабрикалар билан тўлиб 
тошган туман ҳисобланади 
Ўзбекистонда.  Халқ ойлик 
олишидан аввал газнинг пулини 
тўлаб қўйиши табиий.  Демак, 
ҳеч қандай муаммоимиз йўқ 
бизларнинг.  Камомад бор,  
бу аҳолининг қарзи эмас,  бу 
ғойиб бўлган (ташкилотларга 
яширинча сотилган) газлар. 

Нега 4-5 киши семириши учун 
бизнинг умримиз қисқариб, ҳар 
йил касалчиликдан бошимиз 
чиқмаслиги керак? Нимжон бўлиб 
қолган аҳолидан ҳатто ёзда ҳам 
касал аримаяпти.  Нега бизнинг 
умримизни улар яшайди? Шунча 
йил қийинчилик кўрганимиз учун 
ким жавоб беради?

Раҳимжон ТУРДИЕВ,
Навоий вилояти

МАКТУБЛАР

Жамиятнинг барқарор ривожла-
ниши муқобил энергия манбаларига 
эҳтиёжнинг ортишини вужудга келти-
ради.

Муқобил энергия манбалари-
ни излаб топиш зарурияти замона 
олимларининг патагига тушган қурт 
бўлмоқда. Омилкор халқимиз эса 
минг йиллар илгари муқобил ёнувчи-
ни кашф этиб бўлган ва хўжаликда 
уни мунтазам қўллаб келмоқда... 

Ассалому алайкум. Бугунги сони-
мизда ТТТ – таппи тайёрлаш техно-
логияси ҳақида маълумот берамиз.

Таппи бу ҳозирда халқ орасида 
кенг тарқалган ёнувчан маҳсулот 
бўлиб, асосан, мол ва қўй дефекаци-
яси натижасида ҳосил бўлган масса-
дан қўл меҳнати билан тайёрланади. 
Ўзи жуда яхши нарса, қишда жоннинг 

роҳати.. , ҳа, майли 
чалғимайлик, авва-
ло таппи ясаш учун 
ўзингизда чорва 
бўлиши лозим. 
Айрим ҳолларда 
баъзилар яқин 
қўшнилариникидан 
хомашё олиб 
чиқиб тайёрла-
шади, лекин бу 
унчалик мақсадга 
мувофиқ эмасдир, 
сабаби, бу кетиш-
да у ҳам қачондир 
хомашёни бермай 
қўйиши хавфи бор. 
Буни ўзингиз била-
сиз, биз эса фақат тапписи учунмол 
боқаётганлар борлигини ҳам била-
миз.

Гўнгнинг таснифини қиламиз.
Қўйнинг гўнги қўтонда қат-қат 

бўлиб тахланади, жуда бебарака, уни 
палахса-палахса қилиб кўчириб олиб 
қуритиб ёқаверасиз, аммо унга турли 
бадиий кўриниш бера олмайсиз – си-
ниб кетади.

Молнинг гўнги эса, эҳ, бу қандай 
яхши нарса! Мол фақатгина қуруқ 
нарсалар билан озиқланса, гўнги 
қаттиқ ва мерч бўлади. Сал қуриб 
қолган бўлса, сув аралаштириб ий-
лаш мумкин. Пластилин ҳолига кел-
тирилиб таппи ясаш тавсия этилади.

Агар мол фақат кўк ўт ё атала 
истеъмол қилса, унинг гўнги таппи 
учун жуда мувофиқдир. У ҳолвайтар 
даражасида суюқ бўлади, табиий-
ки қуюқлаштириш учун кузда сотиб 
олган кўмирингизнинг хокасини ёки 
арра тўпонини (опилка) аралашти-
расиз. Агар иккови ҳам бўлмаса, 
3-4 кун кутсангиз, таркибидаги сув 
компонентлари ҳаво ва ерга сингиб 
қуюқлашиб қолади.

Таппи учун энг олий сифатли 
гўнг – бу спирт заводининг атала-
сини (барда) ичган мол гўнгидир. 
Спирт сўзининг ўзи сизга мазмунни 
англатган бўлса, таркибига тўхталиб 

ўтирмадик.
Айрим иш қуроллари бўлиши ло-

зим.
Қурилиш ашёлари сотувчисидан 

резина қўлқопни сўрайсиз.
- Уч ярим минг (1.75$) , намни 

ўтказмайди,- дейди сотувчи.
Пулни тўлаётиб, аста, “таппи 

қилиш учун”, деб қўясиз.
- Биламан, ака, ҳамма таппи қилиш 

учун олади. Сизни таппи қилмасангиз 
керак, деб ўйлаб бошидаёқ айтма-
гандим, - дейди сотувчи.

Таппи ясаш учун уйга олға!
Ҳарҳолда, кетмон ва катта курак 

уйингизда топилишига ишончимиз 
комилроқ.

Қишда 2 тоннадан арзон нархда 
кўмир олиш ҳуқуқингиз бор. Югуриб-
елиб, турнақатор, метангазқатор на-

вбатларда ҳормай-толмай сотиб ол-
ган бўлсангиз – бу катта бойликдир. 
Чунки ўша кўмирнинг ярми тош бўлса 
ҳам, қолган ярми қип-қизил хока, 
яъни кўмир кукуни ҳисобланади. Баъ-
зида орасидан бир-иккита ёнадиган-
лари ҳам чиқиб қолади. Каравотнинг 
симтўридан ўтказилган кўмир куку-
ни таппи билан жуда “гаплашади”. 
Кўмир аралаштирилган таппи қишда 
ўрик ўтин билан беллашади. Кўмир 
қўшилган таппи қишда олтиндан 
қиммат!

Таппининг хилма хил турлари 
мавжуддир.

Катта пиёладай ғумбак 
кўринишида ясаш кенг тарқалган. 
Бунинг афзаллиги ясаш осон, гувала 
сингари юмалатасиз – тайёр. Оғзи 
тор печкаларга мос келади. Аста-се-
кин ёниб иссиқликни узоқроқ сақлаб 
туради.

Агар тандирга ёқмоқчи бўлсангиз, 
унда елпиштовоқдек катта таппи 
ясашни маслаҳат берамиз. Чунки у 
патир сингари юпқа ва алангаланув-
чан бўлади. Офтобда тез ва яхши 
қурийди.

Таппининг яна бир кенг тарқалган 
тури тарелкадай ҳажмда, зуваласи-
мон, ялпоқ кўринишда бўлади. Бу хил 
таппи ҳам печкада яхши ёнади ва 2-3 

соатгача иссиқни сақлайди.
Агар гўнг ҳаддан ташқари ифлос 

бўлса (тавба, тозаси ҳам бўларканми 
) , яъни хашаклар ва чўплар аралаш-
ган бўлса, унда узунчоқ, ўтинсимон 
қилиб ясаш мақбулдир. Бунда 
чўпаклар бир даста ҳолида таппи-
нинг ичида унинг “скелети”ни ташкил 
қилиб, синиб кетишдан сақлайди.

Бадиий безак учун тайёр 
маҳсулотнинг юзига кулган, тиржай-
ган, ғамгин смайликларни тушириш 
тавсия қилинади.

Таппи асосан очиқ ҳавода 
қуритилади. Духовка ва «ASEL» печ-
ларида қуритиш тавсия этилмайди.

Таппи арра тўпони (опилка) ёки 
шоли қипиғи тўшалган, қуёш ва ша-
молга ўнг бўлган жойда қуритилиши 
мақсадга мувофиқдир. Эсда ту-

тиш лозимки, 
тўшамасиз ерда 
қуритилган таппи-
га тупроқ ёпишиб 
қолиши хавфи 
бор. Шунинг учун 
баъзи таъби нози-
клар озодаликни 
сақлаш учун (яна 
бир тавба, иф-
лос ахлат озода 
бўлганини бирин-
чи эшитишим) цел-
лофаннинг устида 
қуритишади. Ле-
кин бунда таппи 
секин қурийди. 
Тез-тез ағдариб 
шамоллатиб ту-

риш керак, акс ҳолда пўпанак босиб 
кўкариб кетади.

Таппи ёнганда, баъзилари ўзидан 
ёқимсиз ҳид чиқаради. Шуниси 
қизиқки, баъзи тажрибали таппишу-
нос мутахассисларнинг фикрича, 
умуман ҳид чиқармайди.

Агар қўлқопсиз ҳолда таппи яса-
сангиз (шунақалар ҳам бор) унда иш 
пайтида сигарет чекиш ва нос каппа-
лаш, бошда жойлашган бирор аъзо-
ни қашлаш, бурун ва тишни кавлаш, 
овқатланиш қатъиян ман этилади.

Гўнг димоқни ёргудай сассиқ 
бўлади, лекин қуриганда ҳиди 
қолмайди. Ёш оилалар таппи ясаб 
бўлгач, Palmolive, Dove, Duru, Fax, 
Camay, Savay совунлари билан 
қўлни ювиб, салфетка билан артиш-
лари лозим, ўрта яшарлар ўзлари 
билишади.

Келгуси учрашувларимизда элек-
трни иқтисод қилиш учун монтаж 
ва счетчикни ўзгартириш бўйича 
маслаҳатлар берамиз.

Барчага хонадони қишда ҳамиша 
иссиқ бўлишини тилаб таппишунос-
лик бўйича умидли тадқиқотчи, нефт-
газ қидириш бўйича мутахассис 

Шукуржон ИСЛОМОВ,
Фарғона вилояти

ТАППИ ТАЙЁРЛАШ ТЕХНОЛОГИЯСИ
(Ҳангома)

"Нега совуқда СССРни 
эслаб ўтиришимиз 

керак?"

РЕКЛАМА

“Vatandosh”га обуна бўлинг!
Газетамиз ҳар ой хонадонингиз меҳмони бўлсин.

Обуна бўлиш йўллари:
Сайт орқали: www.vatandosh.uz/obuna      Телефон: 212-372-3050

*Обуна дунёнинг барча давлатлари учун очиқ.

СПОРТ

Ўзбекистон Тожикистон билан 
ўйнамайди

Ўзбекистон миллий терма жамоаси 2014 йил 
5 март куни Осиё Кубоги-2015 саралаш баҳслари 
доирасида сўнгги – БАА термасига қарши ўйинни 
ўтказади.

Бир қатор оммавий ахборо воситаларида БАА 
миллий терма жамоасига қарши Осиё Кубоги-2015 
саралаш учрашуви арафасида, 1 март куни Тожики-
стон миллий терма жамоасига қарши ўртоқлик уч-
рашуви ўтказилиши ҳақида хабарлар тарқатилди.

ЎФФ Терма жамоалар марказининг маълум 
қилишича, Ўзбекистон миллий терма жамоаси 2014 
йил 1 март куни Тожикистон миллий терма жамоа-
сига қарши ўртоқлик учрашуви ўтказиши ҳақидаги 
хабарлар асосга эга эмас.

ЎФФ Терма жамоалар марказининг қўшимча 
қилишича, БААга қарши ўйин арафасида миллий 
терма жамоа учун ўртоқлик ўйини ташкил этиш 
учун ишлар олиб борилмоқда ва, рақиб жамоа номи 
аниқ бўлиши билан, бу ҳақда расмий ахборот бери-
лади.

Виталий Денисов Россия 
чемпионатининг энг яхшиларидан

Ўзбекистон миллий терма жамоаси ҳимоячиси 

Виталий Денисов Россиянинг етакчи спорт наш-
рлари томонидан мамлакат Премьер-лигасининг 
биринчи давраси энг яхши ўйинчиларидан бири си-
фатида эътироф этилмоқда.

Россиянинг «Спорт-Экспресс» газетаси танло-
вига кўра, Ўзбекистон миллий терма жамоаси ва 
Москванинг «Локомотив» клуби ҳимоячиси Вита-
лий Денисов Премьер-лига биринчи даврасининг 
энг яхши ҳимоячиси деб топилди.

«СЭ» Премьер-лиганинг ҳар ўйинидан сўнг фут-
болчиларга қўйиладиган баҳоларни умумлаштириб, 
чемпионатнинг энг яхши ўйинчиларини аниқлаган. 
Унга кўра, 5,96 балл тўплаган Виталий Денисов 
Россия чемпионатининг энг яхши ўйинчисига ай-
ланган. Ўзбекистонлик футболчи «Локомотив»нинг 
бошқа бир вакили – Роман Шишкин (5,93 балл), 
«Зенит» ҳимоячиси Игорь Смольников (5,85), 
«Локомотив»нинг хорватиялик ҳимоячиси Ведран 
Чорлука (5,83) ва ЦСКА етакчиларидан бири Сер-
гей Игнашевич (5,82)ни ортда қолдирди.

«Денисов – «Локомотив» ҳимоя тўртлигининг 
муҳим бўғини. Ўзбекистонлик легионер – ҳақиқий 
меҳнаткаш, чарчадим демай ўзининг чап қаноти 
бўйлаб тинмай ҳаракат қилади. Асосий иши – 

ҳимоядаги ўйинларидан кўзинг қувнайди, ҳужумга 
ўтс борми – эй, рақиб, эҳтиёт бўл! «Ростов»га қарши 
ўйинда (6-тур, 5:0) тўртта голга ҳаммуаллифлик 
қилганини (!) эса эсдан чиқариб бўлмайди. Бундай 
ҳимоячилар тўп сураётган чемпионат ўзини бахтли 
санаса бўлади», - дейилади «СЭ» мақоласида.

Аввалроқ, русийзабон футбол мухлисларининг 
интернетдаги энг катта ҳамжамияти ҳисобланган 
Sports.ru портали Виталий Денисовни Россия чем-
пионати биринчи ярмининг 12 қаҳрамони қаторига 
киритган эди.

«Янги мавсумда Денисов «Локомотив» билан 
бирга олдинга катта қадам ташлади ва, ҳимоядаги 
ўйинини кучайтириб, шунчаки кучли югурувчи 
бўлишни тўхтатди. «Зенит»га қарши баҳордаги 
ўйинда йўл қўйилган хатоларни энди Денисов 
қилмаяпти, олдинги чизиқдаги ҳаракатлари эса 
борган сари жозибали кўриниш олмоқда», - дейи-
лади Sports.ru хабарида.

Виталий Денисов Россия Премьер-лигаси 
2013/2014 йилги мавсуми биринчи ярмида жамоа 
сафида 13 ўйинда майдонга тушиб, 1та гол урган, 
шунингдек, жамоасининг 5та голига ҳаммуаллифлик 
қилган.

26 ёшли Виталий Денисов 2006 йили, Бангла-
дешга қарши Осиё Кубоги-2007 ўйини билан (5:0), 
Ўзбекистон миллий терма жамоаси сафида дебют 
қилган. Ўз вақтида Ўзбекистон олимпия терма жа-
моасига ҳам сардорлик қилган ҳимоячи шу кунгача 
миллий терма либосида 45 учрашувда майдонга 
тушиб, битта гол урган.

Ўзбекистон Футбол Федерацияси 
132 млрд. сўм даромад қилди

10 декабрь куни ЎФФ анжуманлар залида 
Ҳисобот-сайлов конференцияси бўлиб ўтди. Кон-

ференцияда бешта масала – ЎФФнинг 2006-2013 
йилларда амалга оширган ишлари ҳисоботи, ЎФФ 
президенти сайловлари, ЎФФ вице-президентлиги 
учун сайловлар, ЎФФ Ижроия қўмитаси учун сай-
ловлар ва бошқа масалалар кўриб чиқилди.

Конференцияда Мираброр Усмонов ЎФФ пре-
зиденти сифатида қайта сайланди. ЎФФ томони-
дан 2006-2013 йилларда амалга оширилган ишлар 
юзасидан ҳисобот берган Мираброр Усмонов шуни 
қайд эттики, ўтган саккиз йил давомида мамлакат 
раҳбарияти томонидан футболни ривожлантириш 
мақсадида 20га яқин ҳужжатлар қабул қилинган; 
Ўзбекистонда футболни ривожланитириш, оммавий 
футболни тарғиб қилиш, терма жамоаларни таъ-
минлаш, мураббий ва ҳакамлар малакасини оши-
риш учун семинарлар ташкил этиш ва бошқалар 
учун ўтган давр мобайнида 132 миллиард сўм да-
ромад, 120 миллиард сўм харажат қилинган. 

Ўзбекистон Ҳамдўстлик Кубоги-
2014да иштирок этмайди

2014 йилнинг январь-февраль ойларида Росси-
янинг Санкт-Петербург шаҳрида ташкил этиладиган 
Ҳамдўстлик Кубоги-2014 баҳсларида Ўзбекистон 
вакиллари иштирок этмайди.

ЎФФ Терма жамоалар марказининг маълум 
қилишича, мусобақа ташкилотчилари таклиф би-
лан чиқишган. Таклиф мамнуният билан кутиб 

олинган, бироқ Ҳамдўстлик Кубоги-2014 билан бир 
вақтда Уммонда U-22 Осиё чемпионати баҳслари 
ўтказилаётгани сабаб, ушбу таклиф ўрганиб 
чиқилиши маълум қилинган эди. Бироқ Россиядаги 
мусобақага терма жамоаларни жўнатмаслик қарор 
қилинди.

Эслатиб ўтамиз, Уммонда бўлиб ўтадиган 
U-22 Осиё Чемпионати баҳсларида бош мураб-
бий Шуҳрат Мақсудов қўл остидаги, 1993 йилда 
туғилган футболчилардан иборат Ўзбекистон ёш-
лар терма жамоаси иштирок этади.

Терма жамоалар мураббийлари 
номи аниқ бўлди

Ўзбекистон Футбол Федерацияси Президенти 
Мираброр Усмонов мамлакат футзал, ўсмирлар, 
U-19 ва U-20 ёшлар ҳамда миллий терма жамоа 
мураббийларини тасдиқлади.

Ўзбекистон миллий терма жамоаси бош му-
раббийи Миржалол Қосимов билан амалдаги шар-
тнома узайтирилди. Мутахассис 2014 йил даво-
мида миллий терма жамоани Австралияда бўлиб 
ўтадиган Осиё Кубоги-2015 финал босқичи учра-
шувларига тайёрлайди.

Бундан ташқари, турли ёш тоифасидаги терма 
жамоалар мураббийлари ҳам тасдиқланди. Жумла-
дан, 1998 йилда туғилган футболчилардан иборат 
Ўзбекистон ўсмирлар терма жамоаси бош мураб-
бийи Темур Олимхўжаев ва 1995 йилда туғилган 
футболчилардан иборат Ўзбекистон ёшлар терма 
жамоаси бош мураббийи Алексей Евстафеев ўз 
ишини давом эттиради.

Ҳар иккала мутахассис 2013 йил кузида бўлиб 
ўтган саралаш баҳсларида муваффақиятли ишти-
рок этиб, 2014 йилги Осиё чемпионатлари финал 
босқич йўлланмасини қўлга киритган. Олимхўжаев 
ўз шогирдларини Таиландда бўлиб ўтадиган 
ўсмирлар ўртасидаги қитъа биринчилигига тайёр-
ласа, Евстафеев Мьянмада ташкил этиладиган ёш-
лар ўртасидаги Осиё чемпионати финал босқичига 
тайёргарлик кўради.

2014 йилнинг январь ойида Уммонда ташкил 
этиладиган U-22 Осиё чемпионатида 1993 йилда 
туғилган футболчилардан иборат ва бош мураббий 
Шуҳрат Мақсудов қўл остидаги Ўзбекистон ёшлар 
терма жамоаси йўл олади. Шунингдек, 2014 йил 
Вьетнамда бўлиб ўтадиган футзал бўйича Осиё 
чемпионати баҳсларига Ўзбекистон футзал терма 
жамоасини Баҳодир Аҳмедов тайёрлайди.

«The-Uff.com»

БАЙРАМ КЕЧАСИДА КЎРИШГУНЧА!


